
Aallaqqaasiut 
Aatsitassanut Suliffeqarnermullu Naalakkersuisoqarfiup qularnaartussaavaa inuussutissarsiornerup aamma 

suliffeqarnerup ineriartornissaat, aamma Kalaallit Nunaata annertunerujartuinnartumik 

aningaasarsiornikkut imminut napatileriartuaarnissaa. Sulisussat piginnaasaat nukittorsarneqassapput 

ineriartortinneqarlutillu,  siunissami namminersorlutik inuussutissarsiortuni  inuussutissarsiornikkut 

nukittuumik ineriartornissamut tunngavissaqarniassammat pisortallu ingerlatsinerisa patajaatsuunissaat 

qulakkeerneqarniassammat.   

Kalaallit Nunaanni inuussutissarsiorneq maanna allanngoriartorfiup qeqqaniippoq: Qangaanerusoq 

piniarnermi aalisarnermilu suliffippassuarniit, Namminersorlutik Oqartussat suliffeqarfiutaanniit, 

siunissamut suliffissat amerlasuut namminersortut ingerlatsiviini, takornariartitsinermi,  nunamilu 

inuussutissarsiutini inissisimaffigisaannut, kiisalu piffissami ungasinnerumaami aatsitassarsiornermi 

suliffissanut nutaanut. Aamma utoqqarnik inunnillu allanik isumaginninnermi ingerlatsivinni siunissami 

annertusiartortumik sulisussanik piginnaaneqarluartunik atorfissaqartitsisoqartussaavoq. Allannguisumik 

suliffeqarnikkut nikeriarneq taanna sulisussanut unammilligassanik annertuunik pilersitsivoq, taakkuami 

piginnaanernik nutaanik pigisaqalertariaqarput, suliffissanik nutaanik tigusisariaqarlutik, suliffissanillu 

malersuillutik nuttarnerulertariaqarlutik.   

Suliffeqarnermi anguniagaqarfiusut pingaarnerit 2016/2017-imi tassaasimapput:  

 Majoriami aaqqissuusseqqinnerup illoqarfinni tamani atortuulersinneqarnera. 

 Inuusuttunut suliffissaaleqisunut neqeroorutinik ineriartortitsineq, naammassisaqarfiusunik 

sulinermik sungiusartitsinertigut pikkorissartitsinertigullu.  

 Qitiusumik ingerlatsivinni Majoriani naammassisinnaasanik annertusaaneq.  

 Ingerlaqqittumik nuttarsinnaanermut aningaasaliissutinik atuineq sulisinnaasut eqaatsumik 

nikilertortarlutillu nuttarsinnaaqqullugit.  

 Sulisussat piginnaasaannik ingerlaqqittumik qularnaarineq, siunnerfilersugaasunik 

pikkorissartitseqqittarnertigut (PKU), suliffeqarfinni pisariaqartitsinernut naapertuuttunik.  

 Piginnaanngorsaaqqinnernik siusinaartumillu pensionisialinnut pikkorissaanerit , 

sulisinnaassutsimik misileraanertigut, ataavartumik suliffeqalernissamik imminullu 

pilersortunngornissamik siunnerfeqartumik.  

 Nunanit allanit sulisussatut suliartortartunik naammassisaqarfiusumik nakkutiginninneq, inatsisit 

atuuttut suleriaatsillu atortinneqartussat eqqortumik atortinneqarnerisigut. Suliffissat 

sapinngisamik annertunerpaamik sulissussanit najugaqavissunit inuttalerneqartassapput.  

Suliffeqarfeqarfik suliffissaqartitsinermut atatillugu ingerlaavartumik annertuumik 

unammilligassarpassuaqarpoq, sulisinnaasut piginnaasaanni, ilinniarsimassusianni, avataanersuni 

suliartortuni inuiaqatigiinnilu ataatsimut utoqqaliartuinnartuni nukinnillu suli amerlanerusunik 

atorfissaqartitsiviusuni. Inuiaqatigiinni suliassat unammilligassat tamakku annertuut kivissinnaajumallugit 

Namminersorlutik Oqartussat, Kommunit aamma suliffeqarnermi illuatungeriit suleqatigiinnerat 

nukittorsarneqarsimavoq, ilaatigut Nunamut Tamarmut Atuuttumik Suliffeqarnikkut siunnersuisoqatigiit 

aqqutigalugit, kiisalu suleqatigiissitat assigiinngitsut pilersinneqartut aqqutigalugit.  

Suliffeqarneq pillugu nassuiaammi ilisaritinneqarput suliffeqarnermi suliniutit piffissami 2016/2017 

ingerlanneqartut. 

Naalakkersuisut Suliffissaqartitsinermut Periusissiaat,  suliffeqarnerullu iluani 

nikeriarnerit  

Suliffissarsiortutut nalunaarsorsimasut ikiliartorput  

2014-imiilli suliffissarsiortut aalajaatsumik ikiliartuaarsimapput, suliffissarsiortutullu nalunaarsorsimasut 
agguaqatigiissikkaanni 2014-imiit 3.761-iniit 2017-imi 2.756-inut ikiliartorsimallutik. Tassalu appariaat inuit 
1005 -it imaluunniit procentinngorlugu 26 %1.  

Suliffissaaleqinerup appariartornera ilaatigut ersiutaavoq Namminersorlutik Oqartussat suliniutaasa 

iluaqutaasunik sunniuteqartarsimanerannut, tamatumanilu aamma annertusisamik ilinniartitaanerit 

pikkorissartitsisarnerillu Suliffissaqartitsinermi Periusissiami sammineqarmata, suliniutit “Suliffeqarneq 

toqqissisimanartoq” aqqutigalugit.   

Naalakkersuisut suliffissaqartitsinermut periusissiaat ”Suliffeqarneq toqqissisimanartoq” suliniutinik 16-inik 

imaqartoq siunnerfeqarpoq nunatsinni inuusuttunut sammisumik suliniutinik aammalu 

qularnaarniarneqarluni suliffissaqartitsineq ajunngitsoq, suliffissaaleqisunik ilitsersuisarneq 

naammassisaqarfiunerusartoq, aamma inersimasunut kaammattorneqarnissamik pisariaqartitsisunut 

pikkorissarnissanut periarfissarititsinerunissaq, qularnaarniarneqarlunilu suliffissat siullertut pingaarnerullu 

sulisussanut najugaqavissunut tunniunneqartassasut.  

Tabeli 1: Naalakkersuisut Suliffissaqartitsinermut Periusissiaanni 2015-2018-imi killiffiit 

Nr. Pilersitsiniarneq 1 2 3 

1 Akeqanngitsumik aamma nuna tamakkerlugu suliffissanut nittartagaq ammarneqassaaq    

2 Suliffissarsiuussisarfinni  Piareersarfinnilu nukissat pitsaanerusumik 

atorluarneqassapput 

   

3 Sulisussat nunaqavissut piginnaanngorsarneqarnerat annertusissaaq    

4 Inuusuttut Suliffissaaleqisut malunnaatilimmik ikilisinneqassapput    

5 Sumiiffinnut suliffissaqarfiusunut nuunnissaq ajornannginnerulissaaq    

6 Avataaneersunut sulisussanut tunngatillugu nakkutilliineq annertusarneqassaaq    

7 Amerlanerusut piginnaanngorsaqqinnissamik neqeroorfigineqassapput    

8 Tulluarsarsiuussineq aamma suliffissaaleqisut suliffeqalernissamut piareersimanngitsut     

9 Sanaartornissamut Iluarsaassinissamullu aningaasaateqarfiup ataani suliassanik 

atugassanngortitsisarneq 

   

10 Nunaqarfinni aalisakkanik tunitsiviit paasiniarneqassapput     

11 Suliassaqarfinni nutaani aamma suliassaqarfinni siuariartortitsiviusuni nutaani suliffissat 

nutaat ataavartussallu 

   

12 IBA najukkani suliffissat qulakkeernissaannut sakkussatut    

13 Aalisarnermi suliniutit aamma pissuussutit uumassusillit    

14 Aaqqissuussaanermi politikkikkut suliniutit, kajumissuseqalersitsiniarnerup ilusai 

aamma ilinniartitaanermut suliassaqarfimmi suliniutit 

   

15 Mandetime-t atorlugit sulisitsisarneq    

16 Illoqarfinni minnerusuni ujaraaqqanik atortoqarluni mittarfiliorneq    

Nalunaarsuut: (1) Utaqqisut, (2) aallartereersut, (3) naammassereersut 

                                                           
1 Kalaallit Nunaanni Naatsorsueqqissaartarfik, [ARDLED1]  

Suliffissaqartitsinermut periusissiami suliniutit pingaarnerit taamaasillutik makkuusimapput:  

 Aaqqissuusseqqinneq Majoriaq atortuulersinneqarpoq. 

 Inuusuttunut amerlasuunut suliffissaaleqisuusunut neqeroorutinik ineriartortitsineq, suliffissanut 

sungiusartitsisarnertigut aamma ilinniartitsinernik ingerlatsisarnertigut. 

 Qitiusumik ingerlatsivinni Majoriani inuusuttut pikkorissartinneqartartut 

amerlanerulersinneqarneri.  

 Nuttarnerulersitsiniarnermut aningaasaliissutit suli atorneqartassasut sulisussat 

nuttartinneqartarnerannik eqaatsumillu periarfissanik atuisarnerannik aaqqissuussisarnernut. 

 Qularnaassallugu sulisussat suli piginnaanernik pisariaqartinneqartunik peqartuaannarnissaat 

siunnerfilersorluakkanik pikkorissartitsisarnernik ingerlatsisarnertigut (PKU). 

 Piginnaanngorsaaqqinnermik pikkorissartitsinernik piginnaanngorsaqqittussanut siusinaartumillu 

soraarnerussutisialinnut ingerlatsisarnerit, suliffeqarnermik misileraasussanut, ataavartumik 

suliffeqalernissamik imminullu pilersortunngornissamik siunnerfeqartumik.  

 Pilersissallugit nakkutilliinernik aaqqissuussisarnerit naammassisaqarfiusut nunatta avataaniit 

suliartortartut periuserineqartussanik inatsisinillu atuuttunik malinnittarnissaat eqqarsaatigalugu. 

Kiisalu  suliffissarsiortartut 2014-imiilli ikiliartorsimaneranni  aalisakkanut suliffissuarni, sanaartornermi  

pisortallu ingerlatsineranni sullissinerit annertuseriarsimanerannik tunngavilersorneqarsinnaapput. 

Tamatumalu saniatigut aamma inuusuttut amerlanerusut ilinniarnertuunngorniarfinni imaluunniit 

pikkorissartarnernik ingerlatsinernik sammisaqalersimapput ilinnialersimallutilluunniit.   

Kisitsisit nikerarput ukiup qanoq ilineranik tunngaveqartumik, aamma piffissami suliassaqarluarfiusumi 

ulapputtarnermik - aasaanerani qaammatini – pissuteqarajuttumik, aasakkut ukiuuneranut sanilliullugu 

suliffissarsiortutut nalunaarsukkat ikinnerusarmata. Assimi - takussutissiaq 1-imi takuneqarsinnaavoq 

januarimi februarimilu  suliffissarsiortut amerlanerusartut, suliffissarsiortullu ikinnerpaasartut augustimi 

septemberimilu.  

Takussutissiaq 1: Illoqarfinni suliffissarsiortut amerlassusaat 2014-2018  

 
Uannga: Kalaallit Nunaanni naatsorsueqqissaartarfik  

 Aasakkut suliffissaaleqineq appariarsimavoq 38%-inik (uuttuinerit juli 2014 aamma juli 2017).  

 Ukiukkut suliffissaaleqineq appariarsimavoq 33%-inik (uuttuinerit januar 2014 aamma januar 2018). 

Takussutissiaq 2: Qaammatikkaartumik suliffissarsiortut nunaqarfinni 2014-2018 

 
Uannga: Kalaallit Nunaanni naatsorsueqqissaartarfik  

 Aasakkut suliffissaaleqineq appariarsimavoq 13% -inik (uuttuinerit juli 2014 aamma juli 2017).  

 Ukiukkut suliffissaaleqineq appariarsimavoq 32%-inik (uuttuinerit januar 2014 aamma januar 2018). 

Ilinniarsimassuseq appasippoq, tamatumalu suliffissaqartitsinermi suliniutit qanoq ittuunissaat 

aalajangertarpaa  

Kalaallini sulisinnaasut 2015-imi agguaqatigiissillugit inunnik 23.860 -inik amerlassuseqarsimapput (18-64 

ukiullit), taakkunanngalu immikkoortut amerlanerusut pisortat ingerlatsiviini aamma kiffartuussivinni 

suliffeqartuullutik  ( inuit 9.896 -it imaluunniit 41 %-it). Amerlanerpaat tullii, (inuit 4.085 -it, 15 %-it 

amerlaqataat), aalisarnermi, piniarnermi aamma nunalerinermi suliffeqartuupput, tulliullutillu niuernermi 

sulisuusut (inuit 2.918 -it, tassalu 11 %-it), assartuineq (inuit 2.445-ut, tassalu 9 %-it) kiisalu sanaartornermi 

(inuit 1.844-ut tassalu 7 %-it).2 

Kalaallini sulisinnaasut unammilligaapput, suliamik ilinniagaqanngitsunit amerlasuunit (tabeli 2). Tamanna 

pissusiusoq atuuttoq iliuuseqarfigiumallugu suliffissaqartitsinermik politikki annertuumik 

siunnerfilersugaavoq suliamik ilinniarsimanngitsunik pikkorissartitsinissamut. Tamatuma qularnaassavaa 

sulisussat najugaqavissut sulisussarsiorfiusuni periarfissaasuni atorfeqartalernissaat..  

Tabeli 2. Inuit qaffasinnerpaamik ilinniarsimasaat (18-64 -inik ukiullit), 2013 aamma 2016 (18-64 -inik 

ukiullit) 

 2013 2016 

Meeqqat atuarfiat 10. klasse 22.961 61,0 % 21.741 58,1 % 

Ilinniarnertuunngorniarneq 1.888 5,0 % 2.227 6,0 % 

Inuussutissarsiutinut ilinniartitaanerit 7.976 21,2 % 8.254 22,1 % 

Naliginn. ilassutitut pikkorissartartut 225 0,6 % 303 0,8 % 

Inuussutiss. ilass. pikkorissartartut 3 0,0 % 3 0,0 % 

Naatsumik qaffasissumik ilinniakkat 7 0,0 % 5 0,0% 

Naats. qaffasiss. inuussut ilinniakkat 1.033 2,7 % 1.101 2,9 % 

Bachelorit 232 0,6 % 246 0,7 % 

Professionsbachelorit 2.313 6,1 % 2.422 6,5 % 

Kandidatit 934 2,5 % 1.029 2,7 % 

Professionskandidatit 40 0,1 % 52 0,1 % 

Ph.d. aamma doktorgrad-it 29 0,1 % 45 0,1 % 

Katillugit 37.641 100 % 37.428 100 % 
Uanga: Kalaallit Nunaanni naatsorsueqqissaartarfik 2016 [UDDISCPROB] 

Ilinniarsimassutsip appasinnera ersarippoq 45-niit 65-inut ukiulinni, taakkunani taamaallaat 62%-it meeqqat 

atuarfianni atuarsimammata aammalu 22 %-it inuussutissarsiutini ilinniagaqarsimallutik (2016). Tamanna  

inuusuttunuttaaq ajornartorsiutinngorsinnaavoq suliffeqalertussanut misilittagaqanngitsunullu, aammalu 

inuttaasunut piffissami ulapiffiusartumi taamaallaat suliffeqartartunut. Taamaattumillu ukiuni makkunani 

annertuunik suliniuteqartoqarpoq inuusuttut  suliamillu ilinniarsimanngitsut ingerlaqqitsikkumallugit. 

Inuusuttunut qularnaarisoqartarpoq meeqqat atuarfiata kingorna ilinniagaqarnissamut Majoriaq 

aqqutigalugu, tassani siunertaasarmat inuusuttut ilinniagaqarnissamut suliffeqarlernissamullu 

aqqutissiuunneqarnissaat. Suliamik ilinniarsimanngitsut neqeroorfigineqartassapput 

                                                           
2 Kalaallit Nunaanni Naatsorsueqqissaartarfik, [ARDSTK1]  

piginnaanngorsarfiusunik PKU3-mi pikkorissarnissanik, sulisitsisut qanoq ittunik ilinniagalinnik 

pisariaqartitsinerannik tunngaveqartumik, taamaaliornikkut taakkua suliffissanut piukkunnarsarumallugit, 

suliffinni sulisussanik amigaateqarfiusuni.   

Taamaattumik kalaallit sulisinnaasut akornanni ilinniarsimassutsip qaffasinnerulersinniarnera suliassaavoq 

piffissap sivisuup iluani, kisianni suliaq aalajaatsumik siumut ingerlavoq. Inuit meeqqat atuarfianni 

atuarsimanermik qaffasinnerpaatut angusaqarsimasut 2013-imiit 2016-imut 2,9-imik appariarsimavoq, 

inuillu inuussutissarsiutinut ilinniartitaanermik ilinniagaqarsimasut piffissami pineqartumi tassani 7.976-iniit 

8254-inut qaffassimallutik.   

Tulluarsaqatigiinnut aaqqissuussisarneq 

2011-imi Immikkut ittumik suliffissaaleqisunik sullissinermi suliniutit ilagisimavaat tulluarsaqatigiinnut 

inunnik immikkoortiterisarnermik aaqqissuussinermik pilersitsineq, tassani suliffissarsiortut 

sulilernissaminnut qanoq piareersimatigineri naapertorlugit immikkoortiterneqartalermata. 

Assigiissaakkamik nunalu tamakkerlugu aaqqissuussinerusumik tulluarsaqatigiinnut inunnik 

immikkoortiterisarnermik aaqqissuussineq siunertaqarpoq Namminersorlutik Oqartussanik aamma 

kommuninik ataatsimoortumik takunnissinnaalersitsinissaq suliffissaaleqisut qanoq sulilernissaminnut 

piareersimatigineri eqqarsaatigalugit, qularnaarumallugu assigiissumik aallaaveqarnissat suliniutinik 

pilersaarusiortarnerni ingerlatsisarnernilu, suliffissaaleqisut suliffeqarnermut uterteqqinneqartarnissaat 

eqqarsaatigalugu.  

Naalakkersuisoqarfiup KANUKOKA4 suleqatigalugu ineriartortissimavaa iluseq (model) kisitsisinik 

paasissutissanik nalunaarsuisarnermi IT-reg.-imi atorneqalersoq, inuit suliffissarsiortut tulluarsaqatigiinnut 

nalunaarsorneqartarnerannik imaqartoq. Tulluarsaqatigiinnut immikkoortiterisarnermik aaqqissuussineq 

2012-imi atortuulersinneqarpoq, kommuninilu tamani suliffissaaleqisut ukununnga immikkoortunut 

tulluarsarneqartassapput:  

1. Sulileriaannaat – suliffissaaleqisut naatsorsuutigineqarpoq imaaliinnarluni sulilersinnaasutut. 

2. Suliniuteqarfigineqarnissamut piareersimasoq – suliffissaaleqisoq suliffissaqartitsiniarluni 

suliniutini peqataasinnaasoq sulilersitsinissamik siunnerfeqartuni. 

3. Sulilersinnaanngikkallartoq – suliffissaaleqisoq sulilernissamut piareersimanngilaq, 

suliffissaqartitsiniarlunilu suliniutini peqataasinnaanani.  

Suliffissarsiortut tulluarsaqatigiinni aaqqissuussinernut immikkoortiterlugit  nalunaarsorneqartarput 

piffissami suliffissaaleqiffigisaminni siullermi. Kommunini ataasiakkaani aaqqissuussinermik atuisarneq 

assigiinngissuseqartarpoq aamma qanoq sukkatigisumik nalunaarsuisarneq eqqarsaatigalugu. 

Taamaattumik tulluarsagaasimasut ikinnerupput suliffissarsiortutut nalunaarsorsimasunut tamarmiusunut 

sanilliullugit. Tabeli 3 ersersitsivoq 2016 /2017-imi agguaqatigiissillugit tulluarsaqatigiinniittut 

amerlassusaannik.  

 

                                                           
3 Suliniut suliamik ilinniarsimanngitsut piginnaasaannik ineriartortitsineq 
4 "Kalaallit Nunaanni Kommunit Kattuffiat" 

Tabeli 3.  2017-imi tulluartussarsiuussinermi qaammammut agguarlugit inuit agguaqatigiissillugu 

amerlassusaat 

Tulluartussarsiuunne-

qartut 

Kujal-

leq 

Sermer-

sooq 

kitaa 

Sermer

-sooq 

kangia 

Qeq-

qata 

Qaasuit

-sup 

Nuna 

tamakkerlugu 

Nuna 

tamakkerlugu 

(%) 

Sulileriaannaat 325 117 285 268 658 1.653 62 % 

Suliniuteqarfiginissamut 

piareersimasut 

118 567 115 41 105 946 34 % 

Sulinngikkallartut  22 14 7 37 4 84 3 % 

Allassimanngilaq  11 1 2 5 1 20 1 % 

Katillugit   476 699 410 418 767 2.770 100 % 

Najoqqutarisaq: Naatsorsueqqissaartarfik 

Naalakkersuisoqarfiup pikkorissaanerit aqqutigalugit, kommunini tamaginni illoqarfinni anginerusuni 

tulluartussarsiuusseriaatsimi sulisut atuartissimavai, aammalu eqqortumik tulluartussarsiuussinissamut 

atuartitsinissaq suli pisariaqartinneqarpoq. Tigusillattaarluni misissuinerit Naalakkersuisoqarfimmit 

suliarineqartut takutippaat, kommunini sulisut suli innuttaasut ’qaffasippallaamik’ 

tulluartussarsiuunniartaraat, tassa imaappoq innuttaasup pissusiviusuni sapinngisaanit, 

suliffeqalernissamut annertunerusumik piareersimasutut. Tamanna pingaartumik suliffissamik 

innersuussinermi paasinarsisarpoq, tassani innuttaasut amerlasuut suliffissap innersuunneqartup 

tigunissaanut piareersimanatik misigisimasarlutik, taamaattumillu takkuttaratik. Tamanna tapersiissutinik 

tunniussinissamut piffissami aalajangersimasumi ikiorserneqarsinnaannginnertut iluseqartumik 

innuttaasumut sunniuteqarsinnaavoq. Taamaattumik tulluartussarsiuussinerup naleqquttumik 

ingerlanneqarnissaa pingaaruteqarpoq.  

Ilusiliaq 3: 2017-imi kommunini tulluartussarsiuunneqartut agguaqatigiissillugu amerlassusaat 

 
Najoqqutarisaq: Naatsorsueqqissaartarfik, Aatsitassanut Suliffeqarnermullu Naalakkersuisoqarfik 

Taamatuttaaq kommunini assigiinngissutaasut annertoorujussuupput,  tulluartussarsiornermilu suleriutsip 

qanoq ingerlanneqartarnera assigiinngitsorujussuulluni. Sermersooq Tunumi aamma Sermersooq Kitaani 

taamaalilluni sulilernissamut piareersimasunut aamma suliniuteqarfigineqarnissamut piareersimasunut 

kisitsisit paarlangalluinnarput, tassani Sermersooq Kitaa nunatta sinneranit ersarissumik allaanerulluni, 

suliniuteqarfigineqarnissamut piareersimasut sulilernissamut piareersimasunit amerlanerujussuullutik.  

Naalakkersuisoqarfiup periaaseq kommunini pitsaanerusumik ingerlasinnaanngorlugu aammalu 

pissusiviusut eqqornerusumik takuneqarsinnaanngorlugit aaqqissuunniarlugu, tulluartussarsiuusseriaaseq 

suleqatigiissitaliami annertunerusumi, kommuninit aammalu suliffeqarnermi illuatungeriinnit 

peqataaffigineqartumi, misissorpaa. 

Suliaqarneq taanna ingerlaavartumik ingerlanneqarpoq. 

Majoriaq (Suliffissanut, Ilitsersuisarnermut Pikkorissaqqinnernullu 

Qitiusumik Ingerlatsiviit) 
Ulloq 1. januar 2016-imiit Inatsisartut  suliffissanut, ilitsersuisarnernut pikkorissaqqinnernullu qitiusumik 

ingerlatsiviit pillugit inatsisaat atuutilerpoq. Inatsit kinguneqarpoq kommunit allaffissornikkut 

ingerlatsivinni suliffissaqartitsinermut, isumaginninnermut aamma ilinniartitaanernut attuumassutilinni 

ingerlatsineranni arlalitsigut allannguinernik. Allannguinerit isumaqarput siusinnerusukkut Piareersarfiit 

aamma Suliffissarsiuussisarfiit kommunimi ingerlatsivittut ataatsitut ataatsimoortinneqalernerannik, 

taaguutigalugu qitiusumik ingerlatsivik Majoriaq illoqarfinni 17-iusuni tamani.  

Qitiusumik ingerlatsiviit Majoriaqarfiit  pingaarnertut suliassaat tassaavoq ataatsimoortumik suliffissanut, - 

ilitsersuisarnermut pikkorissaqqinnernullu sullissiviit, ilinniartitaanernut aamma pikkorissaqqinnissanut 

atatillugu, atuagarsornerni aammalu atuagarsornerunngitsuni ilitsersuinerit.  Suliap tamatuma ilaa 

annertooq suli tassaavoq neqerooruteqartarneq atuartitsinermik atuarfimi ilikkagassanik tunngaviusunik: 

kalaallisut, danskisut, matematikki aamma tuluit oqaasii AEU aamma FA-mi pikkorissartitsinerit 

aqqutigalugit, aamma meeqqat atuarfianni inaarutaasumik misilitsittarneq. Pikkorissarnerit nunami 

tamarmi soraarummeernerit marluk aqqutigalugit pisarput, misilitsinnermilu AEU-mi angusineq 

inuussutissarsiutinut ilinniartitaanerni ilinniagalersinnaanermut ammassisarluni.  

2017-ip aasaaniit AEU neqeroorutaajunnaarpoq. Atuartut tamarmik meeqqat atuarfianni inaarutaasumik 

misilitsinnermut ingerlasussaapput.   

Majoriami atuagarsornikkut pikkorissaqqittarneq  nuannarineqaqaat. Nunatsinni sumiiffinni 

amerlanerpaani utaqqisutut allatsissimasorpassuusarput, piukkunnarnerpaaginnaallu tiguneqartarlutik. 

Taamaattumillu sinneruttutut inissisimasut  itigartinneqartartut amerlasinnaapput, atuartullu taakkua 

periarfissanik allanik pikkorissaqqinnissaminnut neqeroorfigineqassanatik. Misissuinerit takutippaat 

inuusuttuaqqat pingajorarterutaat naammattunik piginnaaneqartartut toqqaannartumik 

ilinniagaqalernissamut ingerlaqqinnissaminnut, kisiannili naleqquttumik siunnersorneqarnissamik 

neqeroorfigineqassanatik.  

Namminersorlutik Oqartussat Suliffissaqartitsinermut Periusissiaat 2015-imeersoq aamma Immikkut ittumik 

suliffissaqartitsinermi suliffissaaleqisunut suliniutit 2015-imeersup taamani ammaappaa Qitiusumik 

Majoriami ingerlatsiviit ilassutit ilinniartunut inissanik 100 -nik tunineqarnissaat 2015-imi nunami tamarmi,  

2016-imi ukiunilu tulliuttuni annertusineqartunik ilassutitut ilinniartunut inissanik 250-inik. Ilinniartut 

inissaannik ilassutinik taakkuninnga tunniussinerup siunertaraa inuusuttuaqqat akornanni 

suliffissaaleqinerup annikinnerulersinneqarnissaa, aammalu AEU-mi ingerlatsinissamut utaqqisutut 

allatsissimasut annertuumik ikililerneqarnissaat. Ilinniartunut ilassutitut inissat taakkua  atorneqarputtaaq 

ilinniagaqarsinnaanermut periarfissanut allanut, suliffissanut sungiusartitsinertigut sannavinnilu 

sulisitsinertigut. Ingerlatsinerit taakkua peqataasussaapput inuusuttuaqqat ulluinnarni inuunerannik 

aaqqissuussaalersitsiniarnerni, ullaakkut makinnissamik ilinniarnermut, suliffimmik paarsinissamik 

ilinniarnermut  suliffeqarfinnilu pissutsinut atuuttunut sungiusarnissamut. Siunertaavorlu inuusuttuaqqat 

suliffeqalernissamut imaluunniit ilinniagaqalernissamut piareersarnissaat. Inuusuttuaqqat ingerlatsinerni 

taamaattumi peqataalersartut amerlanerit inooqatigiinnikkut namminnerlu inuttut 

ajornartorsiuteqartarput, aaqqissuussinernilu assigiinngitsuni peqataanissamik aaqqissuussaasumik 

pisariaqartitsisarlutik, ilinniakkamik aallartitsinialinnginnerminni.  



Aatsitassanut Suliffeqarnermullu Naalakkersuisoqarfik 

Departementet for Råstoffer og Arbejdsmarked  

13 
 

Qitiusumik ingerlatsiviit Majoriat aningaasalersorneqartarput kommuninit aamma Namminersorlutik 

Oqartussanit. Namminersorlutik Oqartussat qitiusumik ingerlatsivinnut tapiissutissaat 

aalajangersarneqartarput ukiumoortumik kiffartuussinissamut kommuninut isumaqatigiissuteqarnertigut. 

Ilassutitullu aningaasaliissutinik aamma kommuninut tunniussisoqartarluni kommuninut ataatsimoortumik 

tapiissutitsigut Majoriamik ingerlatsinermut atorneqartussatigut.  

Majoriami suleriaatsinik allaaserinninneq 

Majoriaq pillugu inatsisip atortuulersikkiartuaarneranut atatillugu Naalakkersuisoqarfiup suleriaatsinik 

allaaserinninnerit ingerlassimavai, qitiusumik ingerlatsivinni Majoriami suliassaqarfinni pingaarnerni 

suleriaatsinik allaaserinniffiusut, siunnerfigalugu nunami tamarmi suleriaatsinik assigiissaakkamik 

ingerlatsisoqalernissaa. Suliaq taanna kommunini sulisut qitiusumik inissisimasut suliassaqarfinni 

aalajangersimasuni qanimut suleqatigalugit suliarineqarpoq. 2016-ip ingerlanerani suleriaatsit 25-it 

allaaserineqarput. Suleriaatsit taakkua mappimi katersorneqarput, Qitiusumillu Ingerlatsivinnut Majorianut 

tamanut nassiunneqarsimallutik. 2016-imi mappit immikkoortut pingasut suliassaqarfinnut makkununnga 

tunngasut nassiunneqarput:   

1. Ilitsersuisarneq aamma pikkorissaqqittarneq  

2. Suliffissaqartitsinermi suliassaqarfik  

3. Isumaginninnermut suliassaqarfik, tamatumani aamma pisortanit ikiorsiissutit aamma 

siusinaartumik soraarnerussutisiaqarneq il.il.    

Suliat 2017-imi ingerlateqqinneqarput, suleriaatsinillu allaaserinninnerit kingulliit naammassillugit 2017-imi 

suliarineqarlutik, tassaasut inuussutissarsiutinik ilinniartitaanerni ilinniartoqartarneq. Taakkua 

naqitanngorlugit Qitiusumik ingerlatsivimmut Majoriamut 2018-imi nassiussuunneqassapput suleriaatsinillu 

allaaserinninnerit tamarmik digitalinngortinneqassallutik,  

Suleriaatsit eqqaaneqareersut ingerlaavartumik nutarterlugit malinnaatinneqarput, inatsisitigut 

allannguisoqaraangat  nalunaarutinillu allannguisoqaraangat, kiisalu  allaffissornikkut suleriaatsinik il.il. 

allannguisoqaraangat.  

Majoriami 2017-imi suliniutit 

Qitiusumik ingerlatsivinni Majoriani sulisut pikkorissartinneqarnerat sammineqarsimavoq.  

Naalakkersuisoqarfiup aaqqissuuppaa ilinniartitsisut - faglærerit – matematikkimi pikkorissartinneqarneri 

Ilinniarfissuarmiit siunnersortit suleqatigalugit, pikkorissarnermilu sammineqarpoq matematikkimi IT. 

Peqataasut Majoriaqarfinniit tamangajanneersut Sisimiuni pikkorissartinneqarput. Pikkorissarnerup imai 

ammasuupput  misissuillunilu matematikkernerullutik. Tamatuma saniatigut pikkorissartut 

pisuusaartitsillutik oqaluinnarluni ilinniartunik misilitsittunik sammisaqarput.  

Danmarkimi produktionsskole-nut arlaqartunut pulaartoqareersorlu Naalakkersuisoqarfiup Danmarkimi 

produktionsskole-nik suleqateqarneq aallartippaa, misilittakkanik isumassarsiassanillu atuartitseriaatsimit 

tassanngaaniit katersiumalluni, kiisalu atuartitsisartut ilinniartullu ineriartortikkumallugit.   

Nioqqutissiornermut ilinniarfiit Danmarkimi – produktionsskole-t – ingerlalluarput, taakkunani ilinniartut 

inuusuttut 70 %-ii angullugit produktionsskole-meereernerminni ilinniakkamik aallartitsisarmata.  

Naalakkersuisoqarfiup augustimi Nuummi seminareqarneq ingerlappaa nunatsinni nioqqutissiornermut 

ilinniarfinnut tunngatillugu, Danmarkimi taamaattut suleqatigalugit.   

Nunatsinni kommunini sisamani atuagarsornerunngitsunik inuusuttuaqqanut aaqqissuussinernik 

pilersitsisoqarsimavoq. Suliniutini taakkunani atuartut annerusumik tassaapput inuusuttut ilinniakkamik 

aallartitsisimanngitsut. Tamatumunnga pissutaasut amerlasinnaapput, ilinniartuusullu nalinginnaasut 

tassaallutik meeqqat atuarfianni atuarunnaarnermut atatillugu misilitsinnernik 

naammassinnissimanngitsut, inuttullu ajornartorsiuteqartarlutik, amerlasuutigullumi  atornerluisutut 

ajornartorsiuteqartarlutik.  

Atuagarsornerunngitsumik aaqqissuussinerit taamaattut  kommunimiit kommunimut assigiinngitsunik 

aaqqissuussaasarput. Assersuutigalugulu Qaasuitsup Kommune neqeroorummik ataatsimik Aasianni 

ingerlatsivoq, kommunimi tamarmi inuusuttunut neqeroorutaasumik. Suliniut taaguuteqarpoq 

Piukkunnarsarfik, suliniummilu tassani ilinniartut inaanni ineqarnissamut periarfissaqarluni.   

Paarlattuanik Kommuneqarfik Sermersuumi atuagarsornerunngitsumik aaqqissuussinerit siusinnerusukkut 

kommuniusimasuni tamani pilersinneqarsimapput, inuusuttuaqqanullu taakkununnga ilinniartut ineqarfiini 

inissaqartitsisoqarani.  

Seminareqarneq tigussaasunik inassuteqaatinik kinguneqarpoq, tulliuttullu siunissami 

suliniuteqarfiusussatut erseqqissaatigineqarput:  

1. Inatsisitigut killiliussat naleqqussarneqartariaqarput, - nioqqutissiornerlu periarfissaalluni. 

2. Inissat aamma naammassisinnaasat qulaajarneqassapput.   

3. Ilinniartunut ersarissunik anguniaqartitsisoqartassaaq  

4. Misissorneqassaaq ingerlatsinerit – ilinniakkat – nassarneqarsinnaanersut.  

5. Ilinniartitsinermi atortussanik suliaqartoqassaaq.  

6. Ilinniartitsisut – faglærererit piginnaasaat nukittorsarneqassapput.  

7. Danmarkimi nioqqutissiornermut ilinniarfinnut suleqatigiinnissamut isumaqatigiissutaasinnaasut 

qulaarneqassapput.  

Naalakkersuisoqarfiup pilersaarusiorpaa 2018-imi periusissiaq Naalakkersuisunut suliarissallugu, 

pitsaaqutit, ajoqutit, kingunerisassat, nukiit aningaasallu pisariaqartinneqartut il.il. pillugit, 

assigiissaagaasumik nioqqutissiornermut ilinniarfimmut assingusumik pilersitsisinnaanermut 

atugassarititaasut eqqarsaatigalugit, Majoriap ataani illoqarfinni tamani.  

Katersuuttarnerit  ataatsimiittarnerillu Qitiusumik Ingerlatsivinni Majoriani sulisunut 

2017-ip upernaavani Majoriaq pillugu aaqqissuusseqqinnerup atortuulersikkiartornera 

naammassineqarpoq, qitiusumik ingerlatsivinni pisortaasut Ilulissani ataatsimeeqatigiinnerisigut. 

Atortuulersitsiartuaarnermi ataatsimiinneq kingulleq Majoriamik ineriartortitsineq pillugu 

ataatsimiinneruvoq, periarfissat unammilligassallu qanoq ittut kommunit ataasiakkat atugarineraat, kiisalu 

atortussat aaqqissuusseqqinnermut suliaasimasut, tamatumanilu aamma suliassanut allassimaffiit il.il.   

Qitiusumik ingerlatsivinni pisortat ataatsimiinnerisa aappaat Nuummi novemberimi ingerlanneqarpoq. 

Sammisat qitiusut tassaapput Majoriamik ingerlatsinermut naammassisassanut isumaqatigiissutit, kiisalu 

2016-imut nalunaarusiat katersorneqarneri. Tamatumalu saniatigut politikkikkut suliniutit nutaat aamma 

inatsisit ilisaritinneqarlutik.   

Workshop-eqarneq ”Sammisat” aamma ”Suliakka” apps pillugu 

2017-imi ukiakkut apps-it nutaat marluk Majoriami atuagarsornermut tunngasumik 

ilinniartitsisarnermoortut naammassillugit ineriartortinneqarput: Sammisat-app ilinniartitsisuusartunut 

kiisalu ilinniartunut app Suliakka. Apps-it taakkua marluk naammassillugit ineriartortinneqarnerannut 

atatillugu Naalakkersuisoqarfiup Nuummi Majoriaq suleqatigalugu workshop ingerlappaa, apps-inik 

ulluinnarni atuartitsinermi atuineq pillugu, atuagarsornernik ingerlatsisuni taakkua iluaqutigineqarnerat 

siuarsarumallugu.  

Ilitsersuisartut ataatsimiittoqarnerani peqataaneq 

Naalakkersuisoqarfik peqataavoq Qaasuitsup Kommuniata nunap immikkoortuani ilitsersuisartunik 

ataatsimiisititsinerani Ilulissani aprilip qaammataa 2017-imi, tassanilu pingaarnertut sammineqarluni qanoq 

pitsaasumik ilitsersuisarneq qularnaarneqarsinnaanersoq. Suliaq taanna 2018-imi ingerlateqqinneqassaaq.  

Nunaqarfinni pikkorissaqqinnernik ingerlatsinerit, NUIKI 

Suliniut NUIKI (Nunaqarfinni Ilinniartitaanermik Kivitsineq) pilersaarusiorpoq nunaqarfinni 

aaqqissuussinernik 12-inik pilersitsiniarluni ukioq ataaseq ingerlasussanik, Willum Fonden-imiit 

aningaasaliiffigalugit taperserneqartunik. Ingerlatami aaqqissuussinermi ataatsimi ilinniartut 15-it 

peqataanerisigut inuit 180-it anguneqassapput.   

Ilinniartut atuartinneqartussaapput meeqqat atuarfianni 10. Klassit atuartinneqarneratut ittumi 

qaffasissusilerlugu ilikkagassani; kalaallisut, danskisut, tuluttut aamma matematikki, atuartitaareernermilu 

soraarummeerummik misilitsittassallutik. Tamatumalu saniatigut aamma inuttut ineriartornermik 

ilinniartsinneqartussaapput, ilinniagaqalernissamullu ilitsersorneqarlutillu siunnersorneqartussaallutik.   

Suliniutit nunaqarfinni namminerni meeqqat atuarfii suleqatigalugit pilersinneqartussaapput, 

atuartitsinerlu meeqqat atuarfiani namminermi ingerlanneqarlutik, najukkami ilinniartitsisunit, 

nalinginnaasumik atuartitsineq naammassereeraangat.  

Nunaqarfinni immikkut toqqakkani Majoriami ingerlatsinerit Villum Fonden-imit taperserneqartarput. 

Ukiumi atuartitsiviusumi 2012-2013-mi ingerlatsisoqarpoq nunaqarfinni Tasiusami Upernaviup eqqaani, 

Attumi,  Niaqornaarsummilu Kangaatsiap eqqaaniittumi, katillugit atuartunit 43-nit peqataaffigineqartumik.    

Ukiumi atuarfiusumi 2013-2014 NUIKI-mi ingerlatat Qeqertarsuatsiaani Nuup eqqaaniittumi,Kulusummi 

Kuummiunilu Tasiilap eqqaaniittuni ingerlanneqarput.  

Ukiumi atuarfiusumi 2014-2015 NUIKI-mi ingerlatat Kullorsuarmi Upernaviup avannaaniittumi holdit marluk 

holdilu Ikerasammi Uummannap eqqaaniittumi ingerlanneqarput.  

Ukiumi atuarfiusumi 2015-2016-imi Sarfannguani Sisimiut eqqaaniittumi, Atammimmi Maniitsup 

eqqaaniittumi  Kangerlussuarmilu holdit pilersinneqarput.  

Naalakkersuisoqarfiup qinersimavaa NUIKI-mik suliat ingerlateqqikkumallugit, ukiumilu atuarfiusumi 2016-

2017-imi Atammimmi  Alluitsup Paanilu Nanortaliup eqqaaniittumi holdimi ataatsimik pilersitsilluni. 2017-ip 

ukiaanerani Kulusummi hold-i ataaseq Kuummiunilu hold-i ataaseq Kommuneqarfik Sermersooq 

suleqatigalugu aallartipput.  

NUIKI-p suliniutaanerani piffissamik ingerlasimasumik nalilersuineq 

Suliniutini taakkunani inernerusussatut naatsorsuutaapput, inuit ataasiakkaat 180-it,  taakkualu 

aappaannut meeraannullu sunniuteqartumik, ilikkakkatigut inuttullu piginnaasatigut kivitsinissaq, 

piginnaanngorsarfiusumik ilinniagaqalernissamut aqqutissiuussisinnaasumik imaluunniit 

suliffeqalernissamut suliffimmillu tigumminniinnarnissamut aqqutissiuussisinnaasumik.  

Suliniut NUIKI aningaasalersorneqarpoq Villum Fonden-imit aningaasaliissutinit 15.650.000 kr.-iusunit, 

ilaatigut matussusiisunik suliniummut siunnersortinik marlunnik aalajangersimasumik sulisitsinermut  

ilinniartitsisullu sulineranni NUIKI-mi suliami akissarsianut matussutitut. Suliniut 

pisinnaanngortinneqarportaaq Namminersorlutik Oqartussat peqataasut ilinniagaqarnersiutaannik 

akiliinerisigut, kiisalu ilinniarfissanik aamma ilinniartunut ineqarfissanik qinnuteqartunut piginnaanilinnut 

periarfissaliinikkut, NUIKI-mi ingerlatami peqataareersimasunut. Aammalu kommunit akulerunneqarneri 

isumaginninnermut atugarissaarnermullu ingerlatsivitsigut suliniummut pingaaruteqarsimavoq.   

Anguniagaasimavoq peqataasunit 2/3-it ukiup ataatsip ingerlanerani peqataareernerminniit 

ilinniagaqalersimasarnissaat imaluunniit suliffeqalersimasarnissaat.  

NUIKI-mi suliniummi peqataasut 162-it (Nunaqarfinnit 11-init holdini 12-ini) 217-iniit, tassalu 75 %-it 

assigisaat nalunaarsimasuniit naammassillugu ingerlappaat piginnaanngorsarfiusumik suliniut piffissami 

2012/13 – 2015/16.   

NUIKI-mi atuartuni misilitsinermi angusisut takutippaat:   

 Nunaqarfiit arfineq marlunniit nunami tamarmi agguaqatigiissitsineq qummut qaangersimagaat.    

 Nunaqarfiit pingasunit nunami tamarmi agguaqatigiissitsineq ataatilaarlugu angusaqarsimasut  

 Nunaqarfiup ataatsip nunami tamarmi agguaqatigiissitsineq angoqqarsimagaa.  

Ataatsimut naammassisunit 162-iusunit inuit 128-it, tassalu 79 %-it ilinniakkamik suliffimmilluunniit 

aallartitsisimapput suliniummi NUIKI-mi peqataareernerminniit ukioq ataaseq qaangiuttoq, taamalu 

paasinarsivoq, anguniagaq pingaarneq, minnerpaamik peqataasunit 2/3-it ilinniagaqalersimassasut, 

suliffeqalersimanissaalluunniit  naammassineqarsimasoq.  

Ilanngullugulu aamma maluginiarneqassaaq NUIKI-mi peqataasut nunami tamarmi AEU-mi 

misilitsittartunut sanilliullutik nalinginnaasumik qaffasinnerusunik misilitsinnerminni angusaqartarsimasut.     

IT-mi nalunaarsuinermik aaqqissuussineq (IT-reg) 

Namminersorlutik Oqartussat pilersitaraat IT-mi nalunaarsuinermik aaqqissuussineq IT-reg. kommunini 

suliffeqarnikkut suliniutit nukittorsarumallugit.  IT-reg. atorneqarpoq iliuusissanut pilersaarutinik 

suliaqarnernut, innersuussisarnernut, inuillu Majoriami peqataasut piginnaasaannik  nalilersorneqarannut.   

IT-reg. periarfissaqartitsivoq Namminersorlutik Oqartussat aamma Majoriami kommuninilu sulisut 

ingerlatsinernik ataatsimut takunnissinnaanissaannik, iliuusissanullu pilersaarutini 

malinnaasinnaanerannut.  Taamaasillunilu peqataalluni allaffissornikkut nukiit pioreersut pitsaanerusumik 

iluaqutigineqarnissaannut. Ilutigisaanillu aaqqissuussinerup sulianik ingerlatsisuusut ataasiakkaat 

imaluunniit ilitsersuisartut periarfissaqartippai naammassisaqarfiunerusumik sulianik 

ingerlatsisinnaanerannut, innuttaasunut ataasiakkaanut namminernut sammisumik, qitiusumik 

ingerlatsivinnut Majoriamut saaffiginnittartunut tunngatillugu. IT-reg. ingerlaavartumik annerusumik 

minnerusumilluunniit ineriartortinneqarluni iluarsiivigineqartarlunilu suliarineqarpoq. 2016-imilu ilaatigut 

saqqummersinneqarpoq atorneqalerlunilu qinnuteqartarnermi modul-i, ilinniarnertuunngorniarfinnut 

qaffasinnerusumillu Ilisimatusarfimmi ilinniagartuunngorniartut qinnuteqaataat tamarmik 

ikkussuunneqarsinnaalerlutik Nem-ID atorlugu ingerlaannarlu IT-Reg.-imut nuunneqartarsinnaalerlutik. 

Taamaasilluni sullissineq naammassisaqarfiunerulersinneqarpoq Majoriami aamma 

ilinniarnertuunngorniarfinni sulisunut, allaffissornikkut nalunaarsuinermi sulianillu ingerlatsinermi 

qinnuteqartunut suliat naammassiuminarnerulermata. Ingerlaavartumik pikkorissaanernik 

ingerlatsisoqartarpoq, aammalu sanilimik ilinniartitsisarneq Majoriami ilinniarfinnilu ingerlatsisoqartarluni, 

IT-reg. ulluinnarni sulinermi atorneqarluarluni.  

2017-imi periarfissatut ilanngunneqarpoq  inuussutissarsiutinut ilinniartitaanernut tunngaviusunut modul-i 

aqqutigalugu qinnuteqarsinnaaneq.  Tamatumunngalu suli.gl attaveqartarpoq IT-reg-imut paasissutissat 

naleqquttut innuttaasunut pineqartunut tunngasut inuup qupperneranut nuunneqarsinnaallutik. 

Taamaasillunilu innuttaasumut sukkanerullunilu piuminarnerulerpoq nammineq CV-mik pilersitsisinnaaneq. 

Tamatumalu saniatigut aamma pilersaaruteqarpoq CVR-imik nalunaarsuiffiup paasissutissanik 

suliffeqarfinnut tunngasunik ilanngussisalernissaa, taamalu naammassisaqarfiulluartumik suliffeqarfinnik 

suleqateqarneq pilersinneqarluni.  

IT-reg. ilaatigut atorneqartarpoq annertussutsinik uuttortaanernut, suliffeqarnermi suliniutinut 

assigiinngitsunut atatillugu, ilagalugu qassit ilinniakkamut imaluunniit suliffissamut ingerlaqqittarneri 

eqqarsaatigalugit, suliffissaleqisunik nalunaarsuinernut, tulluarsaqatigiinnik aaqqissuussinernut, 

ilinniagaqarnersiutinik  tigusisartunik nakkutilliinernut il.il.   

Aningaasaliissutit, peqataasut amerlassusaat aamma atuartitsinerni naammassisat 

Ingerlatsinermut aningaasaliissutit ilinniartullu amerlassusissaannik aalajangersakkat Qitiusumik 

Ingerlatsivinni Majoriami ukiuni 2010-2017 tabelimi 4-imi ersipput. Majoriamik 2016-imi 

aaqqissuusseqqinneq kinguneqarsimavoq annertusisamik isiginiaanermik innuttaasumut isaaffiup 

ataasiinnaanissaanik, suliffissarsiornermi, ilinniagaqarnissamut ilitsersorneqarnermi,  piginnaanernillu 

annerulersitsiumalluni pikkorissaqqittarnernut. Immikkullu ittumik suliffissaaleqisunut 2016-imi 

suliniutaasut peqataasimapput suliffissaaleqinerup nunami tamarmi annikinnerulersinniarlugu 

aallussinerunermut, sullissinerup pitsanngorsarneratigut, ilitsersuisarnikkut, tulluarsaqatigiinnut 

immikkoortitserisarnikkut  innuttaasunillu pikkorissartitsisarnertigut.  

 

 

 

http://www.sul.gl/

Tabeli 4. Aningaasanut inatsimmi qitiusumik ingerlatsiviit Majoriamut mio. kr.-inngorlugit 

aningaasaliissutit aamma ilinniartut amerlassusissaattut aalajangersakkat.  

 
2010 2011 2012 2013 2014 2015 2016 2017 

Aningaasanut inatsimmi 

aningaasaliissutit mio. kr.  
34,4 35,0 35,7 36,5 43,6 49,5 70,2 72,7 

- Ilinniartunik pikkorissaanerit 34,4 35 35,7 36,5 43,6 49,5 48,7 54,9 

- Suliffissaaleqisunik immikkut ittumik 

suliniutit aamma Majoriamik 

ineriartortitsineq 

      23,0 15,5 

- Siusinaartumik soraarnerussutisiallit 

piffissap ilaani suliffeqartarnerinik 

aaqqissuussineq 

       2,3 

Ilinniartut amerlassusissaat 660 600 665 665 665 817 932 945 

Uannga: Aningaasanut inatsit 2018 

Suli annertuumik pisariaqartitsisoqarpoq atuartut meeqqat atuarfianniit aniakaasut 

pikkorissaqqittarnissaannik. ”Atuarfik tunngaviusoq aqqutit allat atorlugit” (2015) Ilinniartitaanermut, 

Ilageeqarnermut, Kultureqarnermut Naligiissitaanermullu Naalakkersuisoqarfimmiit 

saqqummersinneqartoq pissutsinik imaattunik erseqqissaavoq: 

× Meeqqat atuarfianni atuartunit 70,8 %-it, tassa atuartut 505-it inaarutaasumik 

misilitsinnerminni ilinniagaqalersinnaanermut angusinngitsoorsimapput.  

× Taakkunannga 32,5 %-it ilikkagassami marlunniluunniit inaarutaasumik 

angusinngitsoorsimapput, tassa atuartut 232-it imaluunniit 38,4 %-it, ilikkagassami pingasuni 

amerlanerniluunniit angusinngitsoorsimapput.  

Atuartuni amerlangaatsiartorsuit   ilinniagaqalernissamut isissutissaminnik karakterinik amigaateqartut  

iliuuseqarfigineqartarput pikkorissaqqinnissamut Majoriami neqeroorutit aqqutigalugit.  

Tabeli 5: Majoriami pikkorissaqqinnissamut iliuusissanut pilersaarusiat 2017-imi 

Pikkorissaqqinnermik 

ingerlatsinerit 
Tamarmik  Arnat Angutit 

Taakkunannga 

naammassisut 

AEU 1.202 657 545 989 

Atuarfimmi misilitsinnerit 829 473 356 362 

Sannavinni ingerlatsinerit 336 151 185 207 

Suliffissanut sungiusartut 211 121 90 183 

Efterskole-t 183 90 93 114 

Højskole-t 106 62 44 52 

Inuusuttuaqqanut suliniutit 101 35 66 92 

NUIKI 34 21 13 6 

Ingerlatsinerit allat 33 22 11 16 

Katillugit 3.035 1.632 1.403 2.021 

Uannga: IT-reg., Aatsitassanut Suliffeqarnermullu Naalakkersuisoqarfik 

Pingaaruteqarpoq annertusisamik suliniuteqarnissaq inuusuttunut  pikkorissaaqqinnissanut 

neqerooruteqarniassammat. Ukiuni kingullerni suliniutit kingunerisimavaat iluatsittumik inuusuttut 

suliffissaaleqinerisa 2013-2018-imi appariarnerat:  

× 1.333 (Januar 2013) 919 (Januar 2018)  

× 1.058 (Juli 2013) 648 (Juli 2017) 

Takussutissiaq 4: Inuusuttut 18-29-inik ukiullit suliffissarsiortut illoqarfinni  2013-2018 

 
Uanga: Kalaallit Nunaanni naatsorsueqqissaartarfik 

Á Aasaanerani suliffissaaleqineq appariarsimavoq 39% -imik (uuttuinerni juli 2013 aamma juli 2017).  

Á Ukiuunerani suliffissaaleqineq appariarsimavoq 31% -imik (uuttuinerni januar 2013 aamma januar  

Takussutissiaq 5: Inuusuttut 18-29-inik ukiullit nunaqarfinni suliffissarsiortut 2013-2018

 
Uannga: Kalaallit Nunaanni naatsorsueqqissaartarfik 

Á Aasaanerani suliffissaaleqineq appariarsimavoq 36% -imik (uuttuinerni juli 2014 aamma juli 2017).  

Á Ukiuunerani suliffissaaleqineq appariarsimavoq 43% -imik (uuttuinerni januar 2014 aamma januar 

2018).  

Majoriami ingerlatsinertigut angusaasut namminneq eqqarsaatigalugit tabelimi 5-mi takutinneqarpoq 

atuartut AEU-mi misilitsinnissanut nalunaarsimasut appariartortut, kisiannili angusisartut procentii suli 

qaffasissuusoq. AEU-mi ingerlatsinerit kingulliit naammassineqarput maj 2017-imi, inuusuttunut 324-init 

katillugit misilitsinnernut 2.200-nut peqataasunit, angusinerillu 85 %-iullutik.   

 

Naammassisat 

 

× Inuusuttut pineqartut AEU-mi misilitsinnikut 324-it Naalakkersuisoqarfimmiit apriilimi 

2018-imi misissuataarneqarnerisa ersersippaat inuusuttut 134-it (41 %-it) 

suliffissarsiortutut nalunaarsorsimasimasut minnerpaamik ataasiartumik maj 2017-imiit. 

Taamaasillunilu naatsorsuutigineqarpoq 59 %-it ilinniakkamik aallartitsisimassasut 

imaluunniit suliffeqalersimassasut.   

 

× Kisitsinerit kingulliit Naalakkersuisoqarfimmiit suliarineqartut ersersippaat Majoriami 

atuartut ingerlatsisut 673-it pikkorissarnerni ingerlatsivinni tamani december 2017-imi 

taamaallaat 74-iusut (11 %-it) suliffissarsiortutut nalunaarsorsimasut, minnerpaamik 2018-

imi qaammatit pingasut ingerlaneranni ataasiarlutik. Taamaasillunilu 89 %-it ilinniakkamik, 

pikkorissaqqinnermik imaluunniit suliffimmiilersimassasut april 2018-imi.  

Tabeli 6: AEU-mi misilitsinnerni angusat 2011-2017 
 

 

 

 

 

 

 

 

 

 

Uannga: Aatsitassanut Suliffeqarnermullu Naalakkersuisoqarfik 

Nalunaarsuut: Amerliartortut AEU-miit FA-mut ingerlasalersimapput, taamaattumillu AEU-mi misilitsittut ikileriarlutik. 

Nalinginnaavoq AEU-mi misilitsittartut aasaanerani misilitsinnerni ukiumi misilitsittuniit amerlanerusarneri. Maj-imi 2013-imi  

immikkuttaaq ittumik misilitsinnernik ukiakkut ingerlatsisoqarpoq.  Tamanna aaqqissuunneqarpoq innuttaasut pikkorissaqqittussat 

isumannaarumallugit, ilikkagassami ataatsimi marlunniluunniit amigaataanni, ilinniakkanut ingerlaqqissinnaaqqullugit.  

Takussutissiaq 6-imi takuneqarsinnaavoq atuartut amerlanerpaat 18-it sinnerlugit ukioqartartut, kisiannili 

aamma tabelimi ersippoq 18-it inorlugit ukiullit amerliartortut.  

Takussutissiaq 6: AEU-mi ingerlatsisut 2011-2017 ukiuisa agguataarneri 

Uannga: Aatsitassanut Suliffeqarnermullu  Naalakkersuisoqarfik 

misilitsinnerit 

1.535 707 953 945 3.246 1.384 2.730 939 2.542 716 2.156 888 2.200 - 

Angusisut i % 84,5 86,3 85,4 86,8 84,1 82,6 86,2 83,1 84,5 90,4 87,4 90,7 85,0 - 

Takussutissiaq 7 takutitsivoq arnat amerlanerusut (60 %) AEU-mi pikkorissaqqinnerni peqataasartut. 

Takussutissiaq 7: Suiaassutsinut agguarneri AEU-mi ingerlatsisut 2011-2017 

 

Uannga: Aatsitassanut Suliffeqarnermullu Naalakkersuisoqarfik 

Piginnaasanik ineriartortitsiviusunik pikkorissartitsinerit (PKU)  
PKU-mi pikkorissartitsisarnerit anguniagaraat inuit inuussutissarsiutini nalorninartorsiortuni sulisuusut 

piginnaasanik ineriartortitsiviusuni pikkorissartitsinerni peqataasarnissaat, suliffissaaleqilersinnaaneq 

ingalassimaartinniarlugu, inuussutissarsiutinut siuariartorfiusunut sammiveqartunik, sanaartornermi, 

takornariartitsinermi, aatsitassarsiornermi, ilinniartitaanerni, ulluunerani paaqqinnittarfeqarnermi 

minnerunngitsumillu utoqqarnik sullissivinni. Utoqqarnik sullissineq ukiuni aggersuni 

annertusiartortussaavoq, utoqqaat amerlaneruleriartormata, amerlanerusullu utoqqalisalermata, kiisalu 

aamma utoqqaat paaqqutarisariaqartut amerliartorlutik.  

PKU-mi suliniutini siunnerfiusut pingaarnerit tassaapput suliamik ilinniarsimanngitsut, 1) 

suliffissaaleqisuusut, aamma 2) pikkorissarnissamik inuussutissarsiutinut ineriartorfiusussanut 

pisariaqartitsisut. Suliamik ilinniarsimanngitsunik pikkorissaanerit assigiinngitsut PKU-mi pikkorissaanissanik 

neqeroorutaasut assigiinngitsut aqqutigalugit pisarput, ukiunilu aggersuni tamatumani immikkut 

aallunniarneqarlutik makkua:  

 Qitiusumik ilinniarfiit anguniagarisassagaat pikkorissaanernik inuussutissarsiortunit 

pisariaqartinneqartunik neqerooruteqartarneq.  

 Annertusiartortumik PKU-mi pikkorissaanerit najukkami ingerlanneqartassasut,  piffissanilu 

inuussutissarsiortut kissaataannut suliassaanullu naleqqussagaasumik. 

 Pikkorissaanerit sunniutaat uuttorneqartarumaartut pikkorissarsimasut kingornagut suliffeqartutut 

suliffeqanngitsutulluunniit nalunaarsugaaneri naapertorlugit.  

 Qitiusumik ilinniarfiit anguniartassagaat inissat piusut annertunerpaamik iluaqutigineqartarnissaat, 

pikkorissaanerni inissat tamaasa atorneqartarnerisigut.  

 Qitiusumik ilinniarfiit sulissutigisassagaat PKU-mi pikkorissaanerit modul-ikkaartumik 

aaqqissuussaasassasut, kingornagullu ilinniartitaanerni ilikkagassanut isissutaasinnaasassasut.  

 

Februarimi 2017 -imi Nuummi  PKU pillugu seminareqartitsisoqarpoq Naalakkersuisunit 

aaqqissuunneqartumik. Seminareqarnermi peqataasut Naalakkersuisoqarfinniit, Qitiusumik ilinniarfinniit, 

kommuniniit, suliffeqarnermi illuatungeriinniillu sinniisuupput . Tamatumalu saniatigut makkuttaaq 

aggersarneqarsimallutik: Sermersuumi inuussutissarsiutinut siunnersuisoqatigiit -  Sermersooq Business 

College, SOSU Østjylland aamma Danmarkimi suliffissuaqarnermi ilinniartitaanerit, -Industriens 

Uddannelser i Danmark. 

Seminareqartitsinermi ilaatigut siunertarineqarsimavoq sanaartornissanut annertuunut aggersunut 

sulisussanik ilinniartitsinerit pikkorissartitsisarnerillu oqallisigineqarnissaat. SOSU Østjylland, maanna 

Peqqissaanermik Ilinniarfimmik suleqateqareersoq seminareqarnermut aggersarneqartunut ilaasimavoq 

qanoq aaqqissuussinermigut siunnerfilersugaasunik ilinniarfiup inuusuttut ilinniagaqalernissamut 

piareersimanngitsut isumaginninnermut   peqqinnissaqarfimmullu sammisumik ilinniartitaanernik 

ingerlatsivigisarnerai.  Kalaallit Nunaanni peqqinnissaqarfik ukiuni aggersuni pikkorissunik sulisussanik 

pisariaqartitsilertussaavoq utoqqarnik  inunnillu paaqqinninnernik ingerlatsivinni sulisussanik.  

PKU-mi pikkorissartitsisarnerit pitsaanerpaamik angusaqarfiunissaat anguniarlugu aalajangiisuuvoq 

isumassarsiat, suliani susassaqartut akuusullu akornanni suliniutissat  iliuutsillu 

ataqatigiissaarneqartarnissaat. Seminareqartitsinerullu  siunertarisimavaattaaq sanaartugassat takkuttussat 

oqallisigineqarnissaat, sulisussat piginnaasassaannik siunnerfilersugaasumik aaqqissuussinissat 

siunertaralugit, kiisalu ataqatigiissaarumallugit ineriartortikkumallugillu siunnersuutit siammasinnerusumik 

suleqatigiinnissami, Naalakkersuisoqarfiit, kommunit, qitiusumik ilinniarfiit aamma kattuffiit akornanni 

2017-imiit siumut isigisumik.  

Aningaasaliissutit PKU-milu pikkorissartartut amerlassusaat 

2013-imi qitiusumik ilinniarfiit misigaat pikkorissartartut ikileriarnerat, tassani patsisaalluni 

pikkorissaanissanik taamaatitsisarnerit, avatangiisini atugassarititaasut amigarnerisigut, 

aserfallatsaaliinikkut il.il.  2014-imi ingerlatsinernit tunngasut kisitsisit qaffasinnerpaaffimminniipput PKU-

nik pikkorissaasarnernik aallartinneraniit,  annertuumillu aallunneqarsimallutik pikkorissaasarnerit 

niuernermi, isumaginninnermi,  peqqinnissaqarfimmi,  oqaatsinullu tunngatillugu. 2015 -imi 

pikkorissartartut appariarnerat misigineqarpoq, aningaasaliissutaasut 2 mio. kr.-it missaanni 

ilanngarneqarmata, ilinniarfiit marluk immikkut aningaasaliiffigineqarmata 1,2 mio. kr.-inik 

atortorissaarutinut pikkorissaasarnernut pingaaruteqartunut atorneqartunik. 2016-imiillu pikkorissaanerit 

ingerlanneqartartut qaffariaqqilaarput,   kisiannili pikkorissartartut sapaatip akunnerilu ingerlatsiviusut 

qaffariarluarlutik. Tamatumani ilaatigut pissutaavoq PKU-mi pikkorissaasarnernut aningaasaliissutit 

amerlineqarmata, kisiannili aamma qitiusumik ilinniarfiit pikkorinnerulermata pikkorissaanissanik 

siunnerfilersuisarnerminni, pikkorissaanernillu modul-ikkaartumik aaqqissuussisarlutik 

piginnaanngorsaaviusunik. Ilinniarfik ataaseq, INUILI pikkorissaasarnerminik malunnaatilissuarmik 

amerlisitsivoq. INUILI -p aalisakkanik suliffissuarnut pikkorissaanerit ingerlattarpai najukkani namminerni.  

Tabeli 7. Aningaasaliissutit aamma pikkorissartut PKU-mi 

  2013 2014 2015 2016 2017 

Ingerlatsinermut aningaasaliissutit 

Aningaasanut inatsimmi ingerlatsiner-

mut aningaasaliissutit mio. kr. 

25,99 25,36 25,36 28,42 28,39 

Pikkorissartut amerlassusaat 731 921 770 832 955 
Uanga: Aatsitassanut Suliffeqarnermullu Naalakkersuisoqarfik 

 

 

 

 

 

 

 

 

 

Tabeli 8. Inuussutissarsiutini assigiinngitsuni PKU-mi pikkorissartitsinerit ingerlanneqarsimasut 



Aatsitassanut Suliffeqarnermullu Naalakkersuisoqarfik 

Departementet for Råstoffer og Arbejdsmarked  

25 
 

  2013 2014 2015 2016 2017 

Aatsitassanut ilinniarfik 9 12 15 15 15 

Oqaatsinik Pikkorissaavik 6 10 3 2 1 

Sanaartornermut Ilinniarfik 6 7 7 7 4 

Saviminilerinermik Ilinniarfik 3 8 12 4 5 

Inuili 2 5 4 15 19 

Campus Kujalleq 16 14 17 15 12 

Perorsaanermik ilinniarfik 9 15 7 5 4 

Peqqissutsimut Qitiusumik ingerlatsivik 7 6 3 6 7 

Imarsiornermik ilinniarfik 6 4 3 3 8 

Katillugit 64 81 71 72 75 

Uanga: Aatsitassanut Suliffeqarnermullu Naalakkersuisoqarfik  

Tabeli 9. Inuussutissarsiutini assigiinngitsuni PKU-mi sap. ak. pikkorissartitsiviusut  

  2013 2014 2015 2016 2017 

Aatsitassanut ilinniarfik 898 970 578 732 502 

Oqaatsinik Pikkorissaavik 102 160 50 42 16 

Sanaartornermik ilinniarfik 188 119 110 243 74 

Saviminilerinermik ilinniarfik 33 126 152 61 33 

Inuili 12 49 80 146 304 

Campus Kujalleq 113 156 150 140 177 

Perorsaanermik ilinniarfik 104 168 73 124 80 

Peqqissutsimut Ilinniarfik 108 98 132 112 123 

Imarsiornermik ilinniarfik 102 150 144 174 440 

Katillugit 1660 1996 1469 1774 1749 
Uanga: Aatsitassanut Suliffeqarnermullu Naalakkersuisoqarfik  

Tulluarsaqatigiinnut immikkoortiterisarneq  suliffissarsiortutullu nalunaarsukkat 2016-imi PKU-mi 

pikkorissartartut 

Aallaavigineqartut tassaapput inuit “sulileriaannaat”, tassa tulluarsaqatigiinni siullerni inissisimasut, PKU-mi 

pikkorissartitsinerni peqataasinnaasut, taamalu ilisimasatigut kivitsisinnaasut suliffeqalernissaminnut 

sulisitsisuni atorsinnaasaminnik imaluunniit maanna suliarisimaninni annertunerusumik 

ingerlatsilersinnaasut.  

Taamaattoq inuit ilaat ataasiakkaat “suliniuteqarfigineqarnissamut piareersimasut”, tassalu tulluarsaqatigiit 

aappaanniittut PKU-mi pikkorissartitsinerni peqataasinnaasarput,  kommunillu taakkuupput inuit 

pineqartut suleqatigalugit aalajangiisussat pikkorissarnernut sorlernut peqataassanersut. 

Suliffissaaleqisunut PKU-mi pikkorissarnernut qinnuteqartunut tamanut atuuppoq, taakkununnga 

iliuusissanut pilersaarusiat ilanngullugit Qitiusumik Ilinniarfimmut pikkorissarnissamut qinnuteqarnermi 

nassiunneqartartussaanerat. Taannalu tunuliaqutaralugu Qitiusumik Ilinniarfiup nalilersortarpaa 

qinnuteqartoq pikkorissarnissami peqataasinnaanersoq, imaluunniit peqataasinnaannginnersoq.  

Innuttaasut “sulilersinnaanngikkallartut” tassalu tulluarsaqatigiit pingajuanni inissisimasut aallaavittut PKU- 

i pikkorissartitsinernut tiguneqartartussaanngillat. Tamatumani pissutigalugu pineqartarmata innuttaasut 

oqimaatsunik inuttut aamma/ imaluunniit tarnikkut unammilligassaqartut, assullu “suliassaallutik” 

taamaattumillu suliffeqalernissamut ungasissorujussuullutik. Innuttaasunut taakkununnga PKU-mi 

pikkorissarnikkut ikiorsiissutissaqanngilaq. Suliffeqalernissamut tassuuna qaninnerulernavianngillat, 

inissamillu pikkorissartussaagaluamut naleqquttumut allamut tigusiinnassallutik, ilutigisaanillu qitiusumik 

ilinniarfimmi piffissamik inuiaqatigiillu aningaasaataannik atorluaanerunani.  

Taamaalilluni tulluarsaqatigiinnut immikkoortitserisarnermik aaqqissuussineq pingaartuuvoq 

tunngavilersuutitut kikkut pikkorissarnernut peqataanissaannut, kikkut immaqa peqataasinnaanerannut, 

kikkullu peqataanngisaannarnissaannut.  

Tulluarsaqatigiinnik immikkoortitserisarnermik aaqqissuussinerit ataatsimut isiginiarlugit pisariaqartuuvoq 

ersarissassallugu tunuarsimaarutissaqarsinnaasoq, tulluarsaqatigiinnut inissitsiterisarneq 

assigeeqqissaartumik nunatsinni sumiiffinni tamani atorneqanngimmat. Nalinginnaasumimmi sulianik 

(inunnik sullissisuusut) ingerlatsisuusut ataasiakkaat aalajangernerisarpaat innuttaasoq tulluarsaqatigiinnut 

sorlernut inissinneqassanersoq, tamannalu taamaasilluni  isumaqarluni sulianik ingerlatsisuusup pineqartup 

piginnaasaasa aalajangertaraa inuup pineqartup tulluarsaqatigiinni sorlerniinnissaa5. Peqatigisaanillu 

assigiinngissuseqartarpoq inuup suliamik taassuminnga ingerlatsisuusup qanoq avatangiisiminit 

sunnersimaneqartiginera suliamik pineqartumik ingerlatsinermini. Najukkani minnerusuni suliamik 

ingerlatsisuusoq pineqartullu aalajangiisarneri ersarinnerusinnaapput, sumiiffinnut annerusunut 

sanilliullugu,  suliamillu ingerlatsisuusup inuullu tulluarsaqatigiit arlaannut inissinneqartussap imminut 

arlaatigut attuumassuteqarsinnaassusiat suliamik pineqartumik ingerlatsinerinnaap saniatigut 

ilimanaateqarluarsinnaalluni, ilagalugu  tulluarsaqatigiinnut sorlernut inissiiniarnermut 

“nipilersoqataasinnaalluni”.  

Taamatuttaarlu  nunatsinni sumiiffinni arlalinni namminerni tulluarsaqatigiinnut sorlernut inissiisarnerit 

sumiiffinnit allaniit malunnaatilissuarmik maanna allaassuteqartarpoq, ukiut marluk pingasut matuma 

siornanut sanilliullugu, taamalu tunngaviusussat6 innuttaasup tulluarsaqatigiinnut sorlernut 

inissinneqarsinnaanut assigiissanatik, taamaattumillu pinngitsoorani allanisulli inerneqartariaqaratik, naak 

innuttaasup inissisimaneri assigiikkaluartut. Taamaasillunilu amerlanerulluartut tulluarsaqatigiit 

aappaannut inissinneqartalerput, siusinnerusukkut tulluarsaqatigiinni siullerni inissinneqartaraluartut. 

Tamannalu tunuliaqutaralugu PKU-mi pikkorissartartut tulluarsaqatigiinnut inissitsiterneqarsimasarneri 

taakkunanilu ineriartortitsineq december 2017-imi pikkorissarsimasut isiginiarlugit ilitsersuutitut 

isiginiarneqarsinnaapput.  

Tabeli 10: Tulluarsaqatigiinniittut pikkorissartut amerlassusaat december 2017-imi  (2016-imilu) 

                                                           
5 Suliffissanut, Ilitsersuisarnermut Pikkorissartitsisarnernullu Qitiusumik Ingerlatsiviit (Majoriaq) pillugu Inatsisartut 

inatsisaat nr. 28, 29. December 2015-imeersoq aqqutigalugu aamma pilersinneqarsimapput inatsisitigut 

pisussaaffiusumik suleqatigiiffik Majoriap, isumaginnittoqarfiup aamma meeqqat atuarfiata akornanni, innuttaasut 

suliffeqarnerup aamma isumaginninnerup akornanni ersernerluttumik inissisimasut ataatsimoorussamik 

pissusissamisoornerusumik sullinneqarfissaannut ingerlatinneqartarfigiligaannik, innuttaasup piffissami pineqartumi 

qanoq inissisimaqqissaarneranik tunngaveqartumik. Suliap tamatuma ilagisinnaavaa ataatsimoorluni 

tulluarsaqatigiinni inissitsiterisarnerup isumaliutersorfigineqartarnera.  
6 Pisortatigoortumik tunngaviusut tulluarsaqatigiinnut immikkoortitserisarnermi Namminersorlutik Oqartussaneersut 

assigiipput maanna aamma ukiut marluk pingasut matuma siornaneersut 2012-imi aallartinnermiilli. Kommuninukua 

malittarisassanik paasinninneri suliffissarsiortunillu nalilersuisarneri allannguuteqarsimasut. 

  M0* M1 M2 M3 

  2016 2017 2016 2017 2016 2017 2016 2017 

RS 15 12 94 86 22 31 0 2 

INU 27 19 139 146 20 19 1 3 

CK 56 49 106 99 51 58 5 12 

SC 2 2 18 18 1 0 0 1 

SPS 37 34 11 14 4 4 0 0 

CFS 35 32 48 47 4 6 0 2 

BA 10 9 31 29 6 8 1 2 

MAR 72 67 83 83 12 16 3 4 

JM 6 3 6 4 21 22 0 4 

  

Katillugit 260 227 536 526 141 164 10 30 

Taakku-

nannga 
27% 24% 57% 56% 15% 17% 1% 3% 

Tabelimi erserput pikkorissartut amerlassusaat tulluarsqqatigiinnit assigiinngitsuneersut qitiusumik ilinniarfikkaartumik, allernilu 

tabilimi ataatsimut qitiusumik ilinniarfiit ataatsimut. Tulluarsaqatigiikkaartumik nalunaarsugaapput pikkorissarsimasut ukioq 2016, 

aamma tulluarsaqatigiit tullii assinginik december 2017-imeersut.   

* M0 = innuttaasut tulluarsaqatigiinniinngitsut, naliginnaasumik tassaasarput innuttaasut pisortanik ikiorsiissutinik 

pisariaqartitsinngitsut imaluunniit annikitsuinnarmik pisariaqartitsisartut.  

Ataatsimut isigalugu annertuumik amerlanerussuteqarput pikkorissartut tulluarsaqatigiinniit siullerneersut, 

aamma / imaluunniit innuttaasut tulluarsaqatigiinneersuunngitsut, tamatumuunalu ersarippoq 

sulileriaannaat PKU-mi pikkorissarnerusartut. Tamanna pikkorissartussanut siunnerfiusunut 

naapertuuppoq. Katillugit 57 %-it 2016-imi pikkorissartuniittut tulluarsaqatigiinnit siullerneersuupput, 27 %-

illu tulluarsaqatigiinneersuunatik (MO) PKU-mi pikkorissarnermik aallartitsinerminni. Tassa imaappoq 

pikkorissartartunit tamarmiusunit katillugit 84 %-it sulileriaannaasartut, imaluunniit 

sulileriaannanngulivittartut.  

15 % -it 2016-imi tulluarsaqatigiit aappaanneersuupput, pikkorissarnermik aallartitsinerminni 

suliniuteqarfigineqarnissamut piareersimasut. 

1 %-it, pikkorissartut 10-it tulluarsaqatigiit pingajuanneersuupput pikkorissarnermik aallartitsinerminni. 

Pikkorissartut ilisimasaqarfiginngikkaluarlugit soorluuna taakkua pikkorissarnerat 

aningaasaliinerliornerusoq. Nalinginnaasumik innuttaasut tulluarsaqatigiit pingajuanniittut piareersimaneq 

ajorput imaluunniit PKU-mi ilikkagassanik pikkorissarnermik iluaquteqassanatik.   

Taamaakkaluartorli, immikkut maluginiarneqassaaq eqqaaneqarlunilu pikkorissarnermi peqataasut 

pineqartut qulit tulluarsaqatigiit pingajuanneersunit taamaallaat marluk pikkorissarnermi 

peqataaffigisaminni angusinngitsoorsimammata. Tamannalu pikkorissarnerni taakkunani angusisartut 

agguaqatigiissinnerisa ataatunginnguaniipput, tulluarsaqatigiinni tamani ukiumut pikkorissartunit 88 %-it.  

Tabeli 11: Tulluarsaqatigiinneersut peqataasartut pikkorissarnerni amerlassusaat december 2017-mi 

(2016-milu) 

  M0 M1 M2 M3 

  2016 2017 2016 2017 2016 2017 2016 2017 

RS 11% 9% 72% 66% 17% 24% 0% 2% 

INU 14% 10% 74% 78% 11% 10% 1% 2% 

CK 26% 22% 49% 45% 23% 27% 2% 6% 

SC 10% 10% 86% 86% 5% 0% 0% 5% 

SPS 71% 65% 21% 27% 8% 8% 0% 0% 

CFS 40% 37% 55% 54% 5% 7% 0% 2% 

BA 21% 19% 65% 60% 13% 17% 2% 4% 

MAR 42% 39% 49% 49% 7% 9% 2% 2% 

JM 18% 9% 18% 12% 64% 67% 0% 12% 

Tabelimi takutinneqarput qitiusumik ilinniarfinni pineqartuni tulluarsaqatigiinneersut pikkorissaqataasut amerlassusii, tassanilu 

tabelimi qitiusumik ilinniarfinnut katinneri. Tulluarsaqatigiit tamarmik ataanni nalunaarsorneqarput 2016-imi ukioqatigiit, ukiullu 

tulliani tulluarsaqatigiit assigisaat,december 2017-imi. 

* M0 = innuttaasut tulluarsaqatigiinniittuunngitsut, amerlanertigut innuttaasut ikiorsiissutinik pineq ajortut imaluunniit pisortaniit 

annikitsuaraannarmik ikiorserneqartartut.  

SC pikkorissartitami akornanni sulileriaannaasunik amerlanerpaanik tigumiarpoq (M1), pikkorissartut 

tamarmiusut 86 %-ii. Aamma RS kiisalu INU sulileriaannaasunik amerlasuunik pikkorissaasimallutik, 72 %-it 

aamma 74 % -it ukioqatigiinni pikkorissakkaminni. Tulluarsaqatigiinni ilaanngitsut ilanngullugit kisikkaanni 

peqataasut 96 %-iupput SC-mut, 88 %-iullutik INU-mut aamma 83 % RS-imut. Aamma CFS (95 %), BA (86 %) 

aamma MAR (91 %) sulileriaannarnik / sulileriaannangajannik amerlasuunik pikkorissaasimapput M1-imi 

M0-milu. 

SPS -imi tulluarsaqatigiinni siullerniittut ikinnerpaapput, kisiannili aamma pikkorissartut tassani 

amerlanerpaammata tulluarsaqatigiinneersuunngitsut, erserpoq tassani pisortat ikiorsiisarneranni 

pisartagaqartunut attaveqarneq annikitsoq, taamalu sulileriaannartut piareersimasuviit / 

piareersimangajattut ilinniarfimmi 92 %-iullutik.  

Saviminilerinermik Ilinniarfimmi pikkorissartut sulileriaannaasut ersarissumik ikinnerpaapput, 36 %-

iinnaagamik katillutik M1-imi aamma M0-mi. Sinneruttut 62 %-it tulluarsaqatigiit aappaanneersuupput, 

taamalu ilinniarfiup pikkorissaaneri peqataallutik annertuumik pikkorissartunik sulilernissamut 

piareersaanermi.  

 

 

 

Takussutissiaq 8: Tulluarsaqatigiit pikkorissartut december 2017-mi (2016-imilu) 

Figurimi takutinneqarput tulluarsaqatigiinniittut ukioqatigiit 2016 ineriartornerat, pikkorissarnermi peqataanerminniit 

pikkorissareernermi ukiup tulliani december 2017-imi. Napasut tungujortut portuneruppata napasunit aappalaartuniit taava 

tulluarsaqatigiinni taakkunani december 2017-imi pikkorissarnermiit tulluarsaqatigiit ikileriarsimassapput, napasut aappalaartut 

tungujortuniit qaffasinneruppata taakkua amerleriarsimassapput pikkorissarnerup kingorna december 2017-imi.  

December 2017-imi pikkorissartut tulluarsaqatigiinni inissisimaffigisaat pikkorissarnerisa nalaanni 

allannguuteqangaartanngillat, eqqaassanngikkaani amerlanerusut tulluarsaqatigiinnut 

inissititserneqarsimaneri, taamalu tulluarsaqatigiinni 0-mi inissisimajunnaarlutik. Kisiannili 

tupaallannalaarpoq tulluarsaqatigiinni siullerni ilaasut ikileriarsimaneri, naak annertunngikkaluartumik, 

pikkorissarnerup nalaaniit decemberimut ukiup tulliani. Tamanna isiginiarneqarpoq pikkorissartitsinerni 

siunnerfiummata inuit suliffeqareersut pikkorissartinnissaat, suliassanik annertunerusunik / suliffissamik 

pitsaanerusumik tigusisinnaanngortinniarlugit,  innuttaasullu suliffeqariinngitsut suliffeqalersinniarlugit 

pikkorissaanerummat, tamannalu amerlanerpaatigut sulisut suliassani illersugaasuniittut, 

sulisinnaanngorsagaasut, piffissat ilaannaanni sulisartut sulinermilluunniit sungiusartut 

pineqanngikkaangata tulluarsaqatigiit siullianniittut pineqartarlutik.  

Decemberimi 2017-imi pikkorissartuni amerlanerpaat sulileriaannaasuusarput imaluunniit sulinernissamut 

qanittuaraasarlutik, pikkorissartut tamarmiusut 80 %-ii tulluarsaqatigiinnit siullerneersuusarlutik, 

imaluunniit tulluarsaqatigiiaaneersuunatik (M0). Ataatsimut isigalugit, tulluarsaqatigiinnilu uuttuinikkut 

pikkorissartut tallimararterutaat suliffeqarnerup avataani inissisimasuupput, suliniuteqarfigineqarnissamut 

piareersimasuullutik (M2), PKU-mi pikkorissartut inissisimaffigisinnaasaanni, imaluunniit 

sulilersinnaanngikkallartuullutik (M3). 

Suliffissarsiortutut nalunaarsorsimasut 

 

2016-imeersuni katillugit pikkorissartut 341-ut pikkorissarnerup nalaani suliffissarsiortutut 

nalunaarsorsimasuupput. Tassalu ukioqatigiinni 36 %-it. Taanna 2013-imeersut amerlaqatigaat,  

qaffasinnerulaarluni 2012-imeersuniit, tassani 32 %-it pikkorissartuni suliffissarsiortuummata. 

Suliffissarsiortutut nalunaarsorsimasuneersut 2014-imeersut amerlanerpaapput, ukioqatigiinni 41 %-

iugamik.  

Takussutissiaq 9: Pikkorissartuni nalunaarsorsimasuni suliffissarsiortutut nalunaarsorsimasut 

pikkorissartut amerlassusaat (2016-mi)  

 
Takussutissiami ersersinneqarput qitiusumik ilinniarfikkaartumik peqataasut ukioqatigiit 2016-imi pikkorissartunit tamarmiusunit, 

suliffissarsiortutut pikkorissarnerup nalaani nalunaarsorsimasut.  

RS=KTI- Aatsitassanut Ilinniarfik, SC=Oqaatsinik Ilinniarfik, BA=KTI- Sanaartornermik Ilinniarfik, JM=KTI- Saviminilerinermik 

Ilinniarfik, INU=Inuili/ Inuussutissalerinermik Ilinniarfik, CK=Campus Kujalleq, SPS=Isumaginnittunngorniarluni ilinniartitaaneq, 

CFS=Peqqissutsimut Qitiusumik Ilinniarfik, MAR= Imarsiornermik Ilinniarfik. 

Ukioqatigiit 2016-imi Campus Kujalleq suliffissarsiortuni pikkorissartunik amerlanerpaanik 

peqataatitsisimavoq, ilinniarfimmi suliffissarsiortut 107-it pikkorissarsimammata, qitiusumik ilinniarfinni 

tamani peqataasunit 341-usunit, tassalu peqataasut tamarmik 31 %-ii. Aamma Aatsitassanut Ilinniarfik, 

pikkorissartut 69-it, tassa 20 %-it suliffissarsiortunit tamarmiusunit, aamma Inuussutissarsiornermut 

Ilinniarfik, pikkorissartut 65-it, tassa 19 %-it, suliffissarsiortunit tamarmiusunit amerlasuunik 

peqataaffigineqarsimavoq. Tamannalu ukiut siuliini pissutsit assigaat, qitiusumillu ilinniarfinnut 

taakkununnga atuuttuulluni.  

Paarlattuanilli SPS suliffissarsiortunik pikkorissartoqanngingajavippoq, tamannalu ukiut siuliini 

pissusiusartut assigaat. 2016-imi pikkorissartoq ataasiinnaavoq SPS-imi pikkorissartuni suliffissarsiortutut 

nalunaarsorsimasoq.  

 

 

 

 

 

 

 

CK
31%

CFS
4%

INU
19%

SPS
0%

MAR
9%

RS
20%

SC
5%

BA
6%

JM
6%



Aatsitassanut Suliffeqarnermullu Naalakkersuisoqarfik 

Departementet for Råstoffer og Arbejdsmarked  

31 
 

Takussutissiaq 10: Suliffissarsiortutut nalunaarsorsimasuni pikkorissartut marts 2017-mi, 2016-

imilu(2016) 

  
Takussutissiami takutinneqarput suliffissarsiortutut nalunaarsorsimasut qitiusumik ilinniarfikkaartumik, pikkorissarnerup nalaani 

(sukaq tungujortoq) aamma marts 2017-imi (sukaq aappalaartoq). Sukat tungujortut portunerpaappata suliffissarsiortutut 

nalunaarsorsimasuni marts 2017-imi ikileriartoqarsimassaaq, pikkorissarnerit ingerlanneqarnerannut sanilliullugit. Tamatumuuna 

ineriartorneq pitsaasoq ersersinneqartarpoq. Sukat aappalaartut qaffasinneruppata, suliffissaaleqisusut nalunaarsorsimasut 

qaffariarsimassapput marts 2017, piffissamut pikkorissarfiusumut sanilliullugit. Tamatumani ineriartorneq pitsaanngitsoq 

ersersinneqartarpoq.  

Suliffissaaleqisut stempel-ertsittarnerinik marts 2017-imeersunik suliffissaaleqisunik pikkorissarsimasunut 

sanilliussinikkut assiliaq pilersinneqassaaq pikkorissartut pisortanit pikkorissarnerup nalaani ikiorsiissutinik 

pisariaqartitsinerata  ineriartornera .   

Pikkorissartut 341-ut suliffissarsiortutut nalunaarsorsimasuupput pikkorissarnerup ingerlanneqarnerani 

marts 2017-imi 274-iullutik.  Tamanna isumaqarpoq pikkorissartut 20 %-inik ikinnerusut marts 2017-imi 

pisortanit ikiorsiissutinik pisariaqartitsinerannik, pikkorissarnerminniit. Kisiannili ukioq 2012-imeersunut suli 

taakkua ungasiarput 41 %-inik ikinnerusut pisortanit ikiorsiissutinik marts 2013-imi 

pisariaqartitsilersimammata, ukiumi siuliani pikkorissarnermi nalaani pisariaqartitsinerminnut sanilliullugu.  

Suliffissaaleqinerup appariaata annertunerpaaq SPS-imi pisimavoq, suliffissaaleqisutut 

nalunaarsorsimasutuaq pikkorissarnerit nalaanni, marts 2017-imi taamatut 

nalunaarsorsimajunnaarsimammat. Inuussutissalerinernik Ilinniarfimi aamma Peqqissutsimut Qitiusumik 

Ilinniarfimmi appariaat 58 %-iuvoq. Qitiusumik ilinniarfiit sinnerini, Inuussutissalerinermik Ilinniarfik 

eqqaassanngikkaanni suliffissarsiortutut nalunaarsorsimasut ikileriaateqarsimapput 2017-imi, 

pikkorissarnerup nalaanut sanilliullugit. Ineriartorneq taanna pitsaasuuvoq.  

Inuussutissalerinermut Ilinniarfimmi  killormut sammivoq, tassani malunnaatilissuarmik allaalluinnartumillu 

suliffissarsiortutut nalunaarsorsimasut marts 2017-imi 58 %-inik amerleriarsimammata, pikkorissartut 

peqataaneranut 2016-imi sanilliullugu. Pissutsit immikkuullarinnerannut ilassutaavoq ilinniarfimmi 

pikkorissartut ¾-ii pikkorissarnerni nalaani sulileriaannaasutut tulluarsaqatigiinni siullerniittut 

nalunaarsugaaneri, tamannalu sulileriaannaasuni qitiusumik ilinniarfinni ukioq 2016-imi peqataasimasuni 

amerlanerpaanut tulliusimalluni, taamaallaat qaangerneqartoq Oqaatsinik Ilinniarfimmit, tassani 86 %-it 

tulluarsaqatigiinni siullerniimmata. Qitiusumik Ilinniarfinni tamani agguaqatigiissitsinerniit 2016-imi 

isigalugu 56 % -iusumiit tulluarsaqatigiinni siullerni Inuussutissalerinermik Ilinniarfik qaffasinnerujussuarmik 

ilaminit inissisimavoq.  

Takussutissiaq 11: Imminnut pilersortut pikkorissarnerup nalaani marts 2017-imi (2016-imilu)  

 

Ataatsimut isigaluni marts 2017-imi pikkorissartut iminnut pilersortuusut amerleriarsimagaluartut, 2016-imi 

pikkorissartunut sanilliullugit, 64 %-iniit 71 %-inut, maanna pikkorissartut imminnut pilersortut 65 %-iniit 45 

%-inut ikileriarsimapput. Tamanna isumaqarpoq ilinniarfimmi pikkorissartunit 55 %-it pisortanit 

ikiorsiissutinik pisariaqartitsisartut marts 2017-imi, kisitsilli pikkorissarnerit nalaanni 35 %-iulluni. 

Qitiusumik Ilinniarfiit tamarmiusut agguaqatigiissitsinerannut sanilliullugu ukioqatigiit 2016-imeersuni, 

Inuussutissalerinermik Ilinniarfik agguaqatigiissitsinerup qitingajaani inissisimavoq pikkorissaanerit 

nalaanni, kisiannili agguaqatigiissitsinerup ataani malunnaatilimmik marts 2017-imi inissisimalluni, tassanilu 

imminnut pilersortut ilinniarfinni amerleriarsimallutik 71 %-inut.  

Ineriartorneq iluarisimaarnarnerpaaq Oqaatsinut Ilinniarfimmi pisimavoq, 24 %-iniit pikkorissarnerup 

nalaani pikkorissartut imminnut pilersortut, marts 2017-imi 63 %-inut, aammalu Saviminilerinermik 

Ilinniarfimmi 39 %-iniit pikkorissarnerup nalaani imminnut pilersortuniit marts 2017-imi 67 %-inut.  

Nuttarnerulersitsiniarluni aningaasaliissutit 
Nuttarnerulersitsiniarluni aningaasaliissutit tassaapput suliffeqarnermi naalakkersuinikkut sakkut 

unammilligassanik Kalaallit Nunaata isorartussusianik innuttaasullu nunassittarnerannik aallaaveqartunik 

tunngaveqartut. Kalaallit Nunaanni illoqarfimmiit illoqarfimmut allamut suliffigisassamut nunakkut 

angalasoqarsinnaanngilaq. Taamaattumik nuttarnerulersitsiniarluni aningaasaliissutaasartut 

aqqutissiuussisussaapput sulisussat sumiiffinnut atorfissaqartinneqarfimminnut ingerlasinnaanerannut.  

Nuttarnerulersitsiniarluni aningaasaliissutit sulisunut nalinginnaasumik atorfininnerminni angalanermut 

akiliunneqartanngitsunut aamma / imaluunniit atorfimmut atasumik inissamik tunineqartanngitsuut 

tunniunneqarajupput. Aningaasaliissutit matussusertarpaat nuunnermut angalanermut pequtinillu 

angallassinermut aningaasartuutit atorfinittussamut namminermut ilaqutaanullu qaninnermut 

(inooqammut / aapparisamut aamma meeqqanut 18-it inorlugit ukiulinnut tunngatillugu).  

Aasaanerani ulapiffiusartumi suligallarnissamut akiliussinerni pequtinut aningaasartuuteqartoqartanngilaq, 

atorfik suliffiusussaq killeqartumi atuuttussaammat, piffissanilu ulapiffiusuni sulisitsinerni nalinginnaasumik 

inimik pequteqareersumik atugassiisoqarajummat.  

2017-imi nuttarsinnaanermut aningaasaliiffigineqartut amerlanersaat suliamik ilinniarsimasuullutillu 

ilinniarsimasuusanngillat, atorfinni nuussagaanni nuunnermut aningaasartuutit ukiumut akissarsiaasunut 

sanilliullugit annertusussaassagaluartut.  Taamaasillunilu aningaasaliissutit iluaqusiisarput nunatsinni 

sulisussat eqaatsumik nuttarsinnaanerannut.   

Tabeli 12. Aningaasanut inatsimmi aningaasaliissutit, atuineq 1000 kr.-ini, nuuttullu amerlassusii 

 2010 2011 2012 2013 2014 2015 2016 2017 

Aningaasaliissutit 4.110 2.110 1.560 1.590 1.590 1.139 1.122 1.098 

Atuineq 1.560 1.713 980 1.331 853 832 1.626 1.499 

Nuunneqartut 45 52 65 109 90 93 176 108 

Uannga: Aatsitassanut Suliffeqarnermullu Naalakkersuisoqarfik 

* 2012-imi aningaasaliissutaapput 3,56 mio kr.-it, 2 mio kr.-illi nuunneqarlutik suliffissaaleqisunut iliuusissanut pilersaarusiornernut.  

Nuttarsinnaanermut aningaasaliissutini apeqqutaanngilaq inuit sumut sumitillu nuuttarneri, kisiannili 

nunamut tamarmut sammisumik isigaluni tupaallannarpoq nuttarnerup inissisimanera.  

Tabeli 13. Nuuttarnerit ilusaat kommunini 2017 

 Uanngaaniit Uunga Kommunip iluani 

Qaasuitsup Kommunia 36 24 11 

Qeqqata Kommunia 0 22 11 

Kommuneqarfik Sermersooq 10 10 16 

Kommune Kujalleq 16 6 8 

Uannga: Aatsitassanut Suliffeqarnermullu Naalakkersuisoqarfik 

Kisitsisini ilaapput ilaquttat nooqataasut (qinnuteqartup aappaa / inooqataa kiisalu meeqqat 18-it inorlugit ukiullit) 

Assersuutigalugu nuna tamaat isigalugu Qaasuitsup Kommunianut nutsertoqarpoq, amerlanertigut 

aalisakkanik suliffissuarni piffissami ulapiffiusumi suliartortunik. Sulisussat amerlasuutigut Kommuneqarfik 

Sermersuumeersuusarput. Naallu sulisussat amerlajaat piffissami ulapiffiusumi Kommuneqarfik 

Sermersuumiit aggersuusaraluartut kommuni nammineq piffissami ulapiffiusumi sulisussaminik 

pisariaqartitaminik ilumini pissarsisarpoq. Qeqqata Kommunianut Kommune Kujallermullu nuuttartut 

amerlasuutigut ilaquttat 18-it inorlugit ukiullit peqatigalugit pisarput.  

Suliffissanut nittartagaq Suli.gl 
Suli.gl -ip isumagissavaa Kalaallit Nunaata annertussuserujussuata takunnissinnaanikkut 

periarfissarissaartumik aaqqissuussiviginissaa, malinnaavigineqarsinnaalersillugit suliffissat 

inuttaqanngitsut, aamma sulisussanik kalaallinik nassaassaqarnersoq, atorfinnik inuttaqanngitsunik 

inuttaliisinnaasunik. Taamaattumik suliffissanut quppersagaq qitiulluinnartumik inissisimavoq kalaallit 

suliffissaqarneranni aaqqissuussinermi unammilligassanut:  

 Suliffeqarfiit paasiniaasinnaalersillugit suminngaanniit sulisussat najugaqavissut 

sulisussarsiarineqarsinnaanersut. Tamatumalu annikinnerulersinniassavai sulisussat nunatta 

avataaniit tikisinneqartartut.    

 Sulisussat suliffeqanngitsut piginnaanillillu sulisitsisunut soqutiginnissinnaasunut CV-database 

aqqutigalugu paasissutissiissutigisarlugit.  

 Kalaallini nuttarsinnaassuseq pitsanngorsassallugu, paasissutissiisarnikut assersuutigalugu suliffissat 

inuussutissarsiutini ineriartorfiusuniittut eqqarsaatigalugit, nuttarsinnaanermut 

aningaasaliissutaasartut, pikkorissarfissat il.il., suliffissaaleqisunut pingaaruteqartut.  

 Nunanit allanit sulisitsisut sulisussarsiorniartut sullinneqartarnerini  - taamalu 

sulisussarsiniarsinnaanermut nunanit allaniit piffissaq atorneqartartoq sivikinnerulersillugu 

suleriaatsillu eqaallisarnerisigut.  

Suli.gl-ip tulluarsaqatigiit peqatigalugit immikkoortiterisarnermik siunnerfilersukkanillu inunnut 

pineqartunut iliuusissanut pilersaarusiuussisarnikkut kommunini sullissinermut piffissap atorneqartartup 

sivikinnerulernissaa aqqutissiuuteqataaffigissavaa, qularnaassallugulu atorfiit sapinngisamik amerlanerpaat 

sulisussanit najugaqavissunit inuttalerneqartarnissaat. Peqatigisaanillu sulisussanik nunatta 

avataaneersunik sulisussarsiortarnermi suleriaatsit eqaannerulersinneqarput 

naammassisaqarfiunerulersinneqarlutillu. Nunanit allanit sulisussarsiorsinnaanermut akuersissummik 

piniarniaraanni piumasaqaataavoq atorfik pineqartoq tamanna sioqqullugu suli.gl -imi 

inuttassarsiuunneqarsimassasoq. Tamanna kinguneqanngippat, taava suliffeqarfik Majoriamut 

qinnuteqarsinnaavoq akuersissuteqartoqarnissaanut nunatta avataaneersumik sulisussarsiornissamut.  

Suli.gl -ip ilusaa Sullissivimmut tulluarsagaavoq, atuinissamilu taassuma saqqaa piuminarlunilu 

atoruminartuulluni. Suliffissanut allagarsiussassat aaneqarsinnaapput saqqummiunneqartussatut 

ussassaarutissatullu, assersuutigalugu kommunip quppersagaanut imaluunniit faggruppit assigiinngitsut 

quppersagaannut. 2016-imi aamma 2017-imi aallunneqarsimavoq suli.gl -imik ilisimanninneq 

annertusarniarlugu, kiisalu quppersagaq misilerarneqarlunilu ineriartortinneqarluni. Aallartinniarnermi 

ajornartorsiuteqarfiusimavoq CV-database, maannali aaqqinneqareersumik.  

Aningaasaqarneq 

Suliffissaaleqisup suliffissallu ataqatigiissinnerisigut taava suli.gl piffissap ingerlanerani imminut 

akileriartussaaq, pisortat ikiorsiissutaasa sipaarutigineqartarnerisigut akileraarutitigullu 

isertitaqarnerulernikkut, atorfiit inuttaqanngitsut annertunerujartortumik sulisussanit najugaqavissunit 

inuttalerneqartalissammata, avataaneersuniunngitsoq, ilinniagalinnit ammali ilinniagaqanngitsunut atorfiit 

eqqarsaatigalugit.   

Nittartagaq suliffissarsiortunut sulisussarsiortunullu piffissamik atuinikillinertigut sunniuteqassaaq, taamalu 

inuiaqatigiinnut ataatsimut aningaasartuutikinnerunermik kinguneqarluni.  

Piginnaanngorsaaqqinneq  
Piginnaanngorsaaqqinneq aqqutigalugu inuit inuussutissarsiorsinnaasutut ukioqartut killeqartumilli 

sulisinnaassuseqartut suliffeqarnermi peqataasinnaanngortinneqassapput, taamaasillutillu pineqartut 

periarfissaminnik imminnut ilaquttaminnullu pilersuinissamut iluaquteqarsinnaalersillugit.  

Piginnaanngorsaaqqinneq neqeroorutigineqartarpoq inunnut imaaliinnarlutik suliffeqalersinnaanngitsunut 

peqqissutsimikkut, inuttut atukkamikkut, ilagalugu sivisoorsuarmik suliffissaaleqisuusimanermik imaluunniit 

ilaqutariinni atukkanik tunngaveqartumik. Kommuni piginnaanngorsaaqqinnermik aallartitsisinnaavoq, 

innuttaasoq suliffissaaleqisimagaangat, napparsimasutut nalunaarsorsimagaangat imaluunniit 

sivisunerusumik sulisinnaasimanngikkaangat, ajoqusersimalluni assigisaanilluunniit peqquteqartumik, 

inuussutissarsiorsinnaanerup killeqalerneranik kinguneqartumik.  

Piginnaanngorsaaqqinneq tassaasinnaavoq sulisinnaanermik misiliineq pisortani imaluunniit 

namminersortut suliffiutaanni, inuussutissarsiorsinnaanermik inerisaataasumik imaluunniit ingerlatsinermik 

paasissutissarsiniarfiusumik ingerlatsisoqarneratigut, ilagalugu suliffeqarfimmi piginnaanngorsaaqqinnikkut, 

ilinniartinneqarluni imaluunniit sungiusartitsinertut pilersaarusiukkamik ingerlatsinikkut, allamik 

ilinniagaqarnikkut nutaamilluunniit ilinniagaqarnikkut. Suliffeqarfimmi piginnaanngorsaanermik 

ingerlatsisoqarneratigut innuttaasup isumaqatigiissutit naapertorlugit akissarsiassat nalinginnaasut 

pissarsiarisassavai imaluunniit piginnaanngorsaanermut tapiissutinik pisartagaqassalluni suliamik 

ilinniarsimanngitsumut akissarsiat minnerpaat7 70 %-iattut annertussuseqartunik. Namminersorlutik 

Oqartussat piginnaanngorsaaqqiinermut kommunip aningaasartuutaasa 50 % -ii taarsissavaat.   

Piginnaanngorsaaqqinnerup siunertaraa innuttaasup tamakkiisumik imaluunniit ilaannakortumik 

suliffeqarnermiitiinnarnissaa. Ingerlatsinerit qulaajassavaat piginnaanngorsaqqinneqartup sapinngisai 

pisariaqartitaalu, qularnaarumallugu pineqartup sulisinnaasutut suliffeqartut akornanniinnissaa.  

Namminersorlutik Oqartussat kommunillu piginnaanngorsaaqqittarneq annertusisamik ukkatarilerpaat 

ukiumikkut sulisinnaasutut inissisimasut inuiaqatigiit ilaatut suliffeqarnermi peqataanissaanni 

sapanginnginnissaanni sakkuginiarlugu. Naalakkersuisoqarfiup 2017-imi suliniutaani qitiusimapput 

kommunini pikkorissartitsinerit, sulisuusunik piginnaasatigut annertusaanerusut, suliassanik inatsisitigut 

pisariusumik inissisimasuni suliani peqataasinnaanngortitsisut.   

Qitiusumik ingerlatsivinni Majoriani neqeroorutaasut assigiinngiiaartuunerisigut 

piginnaanngorsaaqqiinermik suliallit sulisuusut aqqutigalugit suliniutit siammasissut 

aallarterarneqalissapput. Tamanna isumaqarpoq kommuninut isumaqatigiissutaasimasutut 

                                                           
7 ’Akissarsiat minnerpaaffissaat’ tassaavoq suliamik ilinniarsimanngitsunut 18-it sinnerlugit ukiulinnut akissarsiat nalunaaquttap 

akunnermusialinnut atuuttut, Namminersorlutik Oqartussat aamma SIK-ip isumaqatigiissutai naapertorlugit (§ 4, imm. 2, trin 1).  

piginnaanngorsaanerpaalussuarnik pilersitsiortortoqarnissaa. Ataatsimut isigalugu, kommunit sumiiffinni 

amerlanerni isumaqatigiissutaasut anguniagassat angujortussavaat.  

Naalakkersuisoqarfiup suliniutit nutaat 2017-ip aallartinneraniit aallarterarpai, siusinaartumik 

soraarnerussutisiaqartarnermik aaqqissuussinerup nutaap kingunerisaanik, tamannalu 

aqqutissiuussisimalluni siusinaartumik soraarnerussutisiallit 60-it ataallugit ukiullit sulisinnaassusaannik 

nalilersueqqittoqarneranik, suliffeqarnermullu pulajartuaartinneqalernerannut, tamatumunnga 

pissutissaqartillugu. 2017-imi Naalakkersuisoqarfiup  piginnaanngorsaaqqiinermut inatsit tassungalu 

ilitsersuut misissuataarsimavai, siunnerfigalugu taakkua inuiaqatigiinnut kalaallinut kommunillu 

piginnaasaannut siunnerfilersornissaat. Kaammattuutigineqarpoq kommunit suli ingerlaqqittumik 

isiginiarluassagaat piginnaanngorsaaqqitsitsisarneq, inuiaqatigiinni sanngiinnerusutut inissisimasuni.   

Tabelimi 14-mi takuneqarsinnaapput aningaasanut inatsimmi piffissami 2012-2017-mut 

aningaasaliissutaasut, tabelimi 15-imi takuneqarsinnaallutik piginnaanngorsaqqittut kommunini 

amerlassusaat ukiumi 2016-imi, aammalu tabelimi 16-imi takuneqarsinnaallutik piginnaanngorsaqqittut 

ukiui.   

Tabeli 14. Aningaasaliissutit, ataatsimut aningaasartuutit mio. kr.-ini, kiisalu piginnaanngorsaqqinnermik 

ingerlatsinerit amerlassusaat 

 2012 2013 2014 2015 2016 2017 

Aningaasanut inatsimmi 

aningaasaliissutit 
14,0 10,0 8,8 8,8 8,8 10,8 

Aningaasartuutit ataatsimut 8,3 7,0 7,3 5,6 8,8 10,1 

Piginnaanngorsaqqittut 403 376 264 272 400 413 
Uannga: Aatsitassanut Suliffeqarnermullu Naalakkersuisoqarfik 

Tabeli 15. Piginnaanngorsaqqittut kommunini agguataarneri 2017-imi 

Kommunini 

piginnaan-

ngorsaqqittut 

Qaasuitsup 

Kommunia 

Qeqqata 

Kommunia 

Kommuneqarfik 

Sermersooq 

Kommune 

Kujalleq 
Katillugit 

Amerlassutsit 101 50 220 42 413 

Uannga: Aatsitassanut Suliffeqarnermullu Naalakkersuisoqarfik 

Tabeli 16. Piginnaanngorsaqqittut ukiui 

Ukiut 2011 2012 2013 2014 2015 2016 2017 

20 år -inorlugit 4 19 12 3 1 6 6 

Ukiut 20 – 24  32 52 51 31 21 29 35 

Ukiut 25 – 29 43 54 53 28 34 42 36 

Ukiut 30 – 34 38 48 43 26 27 44 37 

Ukiut 35 – 39  22 25 24 13 33 40 37 

Ukiut 40 – 44 54 42 42 25 17 33 30 

Ukiut 45 – 49  54 63 51 43 44 54 47 

Ukiut 50 – 54  46 47 48 31 47 63 67 

Ukiut 55 – 59  20 35 29 29 25 59 67 

Ukiut 60 – 62  12 14 14 20 16 16 34 

Ukiut 63 – 66  7 0 9 15 7 14 14 

Ilisimatitsissutigi-

neqanngilaq 
0 1 0 0 0 0 3 

Katillugit 332 403 376 264 272 400 413 

Uannga: Aatsitassanut Suliffeqarnermullu Naalakkersuisoqarfik  

Majoriami ilitsersuinermik kajumissaarinermillu ingerlatsineq 
Namminersorlutik Oqartussat ilassutinik aningaasaliissuteqarput Majoriani nutaanik atorfinitsitsinissanut, 

piginnaanngorsaaqqinnernik suliniutinik annertusisanik ingerlatsinissanut.  

Suliniutit eqqaaneqartut ilaatigut tassaapput periaaseq nutaaq, atorneqartussaq inuit siusinaartumik 

soraarnerussutisiaqartut sulisinnaassutsimikkut nalilersuivigineqartarnissaannut, 

piginnaanngorsaqqinnikkut. Periaaseq iluaqutaassaaq ilitsersuisarnerni kajumissaarinernilu inunnik 

siusinaartumik soraarnerussutisiaqareersunut, kisiannili siusinaartumittaaq soraarnerussutisiaqalernissamik 

qinnuteqartut sivisuumillu suliffissaaleqisimasut siunnerfiusut ilagaat, taakku ilitsersuisarnernik 

kajumissaarinernillu ingerlatsinerni peqataatillugit.  

Pilersaarutaasut ilitsersuinerit kajumissaarinerillu ingerlanneqartussat sapaatip akunnerinik pingasunik 

sivisussuseqartassapput, malitseqartarlutillu qaammatini 3-ni sulinermik misiliinermik ingerlatsinermik. 

Sulinermik misiliisitsilluni ingerlatsinerit tassaapput ikaarsaariarfiusut piginnaanngorsaaqqinniviit 

ingerlanneqalernissaannut.  

Siunissami aningaasaqarneq 

Namminersorlutik Oqartussat aningaasaliissuteqarput suliniutinut nutaanut siusinaartumik 

soraarnerussutisialinnut sammititaasunik. Ukiuni tulliuttuni sisamani naatsorsuutaavoq aningaasaliissutit 

imaassasut:  

2017 aningaasaliissutaapput 2,253 mio. kr.  

2018 aningaasaliissutaapput 4,505 mio. kr.  

2019 aningaasaliissutaassapput 6,348 mio. kr. 

Aningaasaliissutit 2017-imi agguaanneqarneri 

Naalakkersuisut aningaasaliissutaasimasut agguaanniarpai kommuninut 2017-imi imatut tunngaviusunik 

aningaasartaqartutut. Aningaasaliissutit ilassutitut sulisussanik atorfinititsinissanut naatsorsuussaapput: 

Kommune Kujalleq:   370.000 kr. 

Kommuneqarfik Sermersooq:  755.000 kr. 

Qeqqata Kommunia:   370.000 kr. 

Qaasuitsup Kommunia   755.000 kr. 

2018-imi aningaasaliissutit marloriaatinngortinneqassapput. 2019-imi ukiunilu tulliuttuni aningaasaliissutit 

tunngaviusut saniatigut agguaassisoqartassaaq anguniagassatut siunnerfiusut naapertorlugit kommunit 

angusimasaat aallaavigalugit.   

2017-imi missiliuussisoqarpoq minnerpaamik illoqarfiit 3-4 ingerlatsinernik arfinilinnik 

naammassisaqartarsinnaassasut qulit aqqaneq marlullu akornanni peqataasortaqartunik, taamalu 

peqataasut ataatsimut 60-iussallutik.   

 

Ilitsersuinerit kajumissaarinerillu ingerlanneqartut 

2016-imi misiliilluni ingerlatsinernik marlunnik Nuummi Aasiannilu suliaqartoqarpoq.  

2017-imi: 

Kommune Kujalleq   ingerlatat pingasut 

Kommuneqarfik Sermersooq   ingerlatat tallimat 

Qeqqata Kommunia   ingerlatat tallimat 

Qaasuitsup Kommunia   ingerlatat qulaaluat 

 

Ingerlatani tamani inuit 10 – 12 peqataasarput. 

Sulisunik pikkorissartitsinerit 

Naalakkersuisoqarfik pikkorissaanermik ingerlatsivoq kommunini atorfinitsinneqartunut ilitsersuinermik 

kajumissaarinermillu ingerlatsisunut, kiisalu taakkununnga ilitsersuisartunut imaluunniit faglærerinut 

kommunini ingerlatsinernut peqataasussatut naatsorsuutigineqartunut. Pikkorissarnerit ulluni 6-ini 

sivisussusillit kommunini sulisuusunik ilinniartitsinermik sammipput, taakku nammineerlutik 

aaqqissuussillutillu Ilitsersuinermik Kajumissaarinermillu ingerlatsisinnaalissammata najukkami 

namminermi suliani.  

Kommunini siunnersuinerit – Supervision-ertitsinerit 

Naalakkersuisoqarfiup ilitsersuisartut nutaat ikiorlugillu tapersersortarpai siunnersuisunik 

aallartitsisarnikkut ingerlatsinerup aallarteqqaarnerini sapaatip akunnerini pingasuni, kommunini 

namminerni ingerlanneqartartuni.  

Naliliineq 

2018-ip ukiaani naliliinermik suliaqartoqassaaq, kommunini naammassisat pillugit.  

Nunatta avataaniit sulisussat suliartortartut 
Nunani allamiunut tunngasumik suliassaqarfik suli Danmarkimut atavoq, aqunneqarlunilu danskit 

Udlændingestyrelse-anniit aamma Nunarsuarmiut akornannit sulisussarsiortarneq ilaalersitsisarnerlu 

pillugit Aqutsisoqarfimmiit, danskisut “Styrelsen for International Rekruttering og Integration” (SIRI). Inatsit 

atuuttoq 2001-imeersoq, Peqqussut nunani allamiut pillugit inatsimmik Kalaallit Nunaanni 

atortuulersitsineq pillugu (Anordning om ikrafttræden for Grønland af udlændingeloven) aqutsisuuvoq 

kikkut Kalaallit Nunaannukarsinnaanerannut, piumasaqaataallunilu sulisinnaanermut 

najugaqarsinnaanermullu akuersissummik peqarnissamik. Inatsit aaqqissuuteqqinneqarpoq 2014-imi, 

taamalu maanna nunanit allaniit sulisussanik tikisitsisoqartarsinnaalluni akissaatit aamma sulinermi 

atugassarititaasut Kalaallit Nunaanni isumaqatigiissutigineqartut naapertorlugit.   

Tamatumalu saniatigut atuuppoq Kalaallit Nunaannut suliffissarsiortut killilersimaarnissaat pillugu 

Inatsisartut inatsisaat nr. 27 30. oktober 1992-imeersoq, tassani qularnaarneqarmat kalaallit sulisussat 

nunatsinni suliffissanut inuttaqanngitsunut salliutinneqartussaasut. Inatsit suliffissarsiuussisarfinnut 

maanna Majoriamik taagorneqartunit aqunneqarpoq. Suliffeqarfiit nunanit allaneersunit sulisussarsiortut 

akuersissummik qinnuteqartussaapput suli.gl aqqutigalugu kommunini Qitiusumik ingerlatsivimmut 

Majoriamut. Quppersagaq suli.gl aqqutigalugu qitiusumik ingerlatsivik Majoriaq kommunini allaniittut 

suliffissat inuttaqanngitsut pillugit ilisimatinneqartarput. Sulisussarsiariniagaq ujartorneqartoq Kalaallit 

Nunaanni pissarsiarineqarsinnaanngippat nunanit allaniit sulisussarsiortoqarsinnaavoq danskit 

aqutsisoqarfiat Udlændingestyrelsen qinnuteqarfigalugu sulisinnaanermut najugaqarsinnaanermullu 

atorfimmut akuersissummik aqqutigalugu NyiDanmark.dk. Nunanit allaneersumik 

sulisussarsiniarsinnaanermut qinnuteqaat kommuninit akuerineqarsimasussaavoq.  

Nunani avannarlerni innuttaasut, – Island, Savalimmiut, Norge, Sverige, Finland aamma Danmark – Kunngip 

peqqussutaa nr. 150, 1992-iminngaaneersoq naapertorlugu “Kongelig Anordning nr. 150 fra 1992” Kalaallit 

Nunaanni suliffissarsiorsinnaapput sulisinnaanermut aamma najugaqarsinnaanermut 

akuersissutitaqanngitsumik. Taamaattoq sulisitsisoq sulisussamik nunanit avannarlerneersumik 

sulilersitsinnginnermi kommunimi pineqartumi qitiusumik ingerlatsivimmut Majoriamut 

saaffiginneqqaarsimassaaq suliffissap kalaallimik inuttalerneqarnissaanik siunertaqartumik, atorfiup 

pineqartup taaguutaa Inatsisartut Peqqussutaata nr. 27, 30. oktober 1992-imeersup iluaniippat. 

Sulisussamik kalaallimik pissarsisoqarsinnaanngippat taava sulisitsisoq sulisussaminik nunat avannarliit 

sinnerinit pissarsiorsinnaavoq. Nunani avannarlerni aamma skandinaviamiittuni innuttaasut 

killilersorneqanngitsumik Kalaallit Nunaannut angalasinnaapput, tassanilu najugaqarnerat sulinerallu 

immikkut nalunaarsorneqartussaanani. Illuanullu sammisumik aalajangersakkat atuupputtaaq: Kalaallit 

killilersugaanngitsumik angalasinnaallutillu sulisinnaapput Nunani Avannarlerni sumiluunniit.  

Pisariillisaaneq 

April 2013-imi Naalakkersuisoqarfiup suleriaatsit pisariillisarlugit aaqqissuuppai, naalakkersuinikkut 

kissaataasut suliassaqarfimmi sukaterineqarnissanik naammassiumallugit nunaniillu allaneersunik 

sulisussanik sulianik ilinniagaqanngitsunik atorfinititsisarneq annikilliumallugu, nunaniillu allaneersunik 

sulisussanik qinnuteqartarnermi piffissaq utaqqiffiusartoq sivikilliumallugu sulisussamik pisariaqartitamik 

pissarsiniartoqartillugu. Sulianik allaffissornikkut ingerlatsisuusartunut ilitsersuummik nutaamik 

suliaqartoqarsimavoq, allakkanik assigiissaakkanik suliaqartoqarluni, akissarsiat minnerpaaffissaannik 

nalunaarsuiffiliortoqarluni, suleriaatsinillu sukaterisoqarluni. Naalakkersuisoqarfiup 

http://www.suli.gl/
http://www.suli.gl/
http://www.nyidanmark.dk/

naammassisaqarnerulerumalluni pisariillisaataasut malunnaateqarluartut suleriaatsillu pilersissimavai, 

tusarniaassutaasullu maanna tamaasa ullut 14-it iluanni, - amerlasuutigullu suli sukkanerusumik - 

naammassisalerlugit.  

Danskit Nunanit allamiunut aqutsisoqarfiat - Udlændingestyrelsen – aalajangersagaqarpoq piffissaliussanik 

sivisunerpaanik suliamik ingerlatsisoqarnissaanut qinnuteqaatinik, taagorneqartunik “kiffartuussinermi 

anguniakkat”. Kiffartuussinermi anguniakkat 1. september 2013-imi aalajangersarneqarput 1) qaammatit 

pingasut siullermeersumik qinnuteqaammut, aamma sivitsuinissamik qinnuteqaammut, aamma 2) 

qaammatit 7-it suliamik ingerlatsisarneq piffissaligaanngitsumik najugaqarsinnaanermut. Kiffartuussinermi 

anguniakkat atuupput qinnuteqaatinut suliffissamut najugaqarsinnaanermut akuersissummut, aammalu 

ilaqutariit ataatsimoortinneqalersarnerannut. Kiffartuussinermi anguniakkat aalajangiunneqartarput 

qinnuteqaatip tamakkiisumik paasissutissarsivigineqarneraniit. Tassa imaappoq qinnuteqaat eqqortumik 

ilusilersorneqarsimassaaq paasissutissanillu ilanngunneqartussanik tamanik imaqassalluni. Qinnuteqaat 

tiguneqannginnermini tamakkiisuunngippat, taava kiffartuussinissamut piffissaliussat aatsaat 

atortuulissapput suliap suliarineqarnissaanut paasissutissat tamakkiisut tunniunneqarneranniit.  

Nunanit allanit suliartortartut amerlanerpaat, danskit savalimmiormiullu saniatigut tassaapput nunani 

avannarlerni innuttaasut Aasiameersullu. Nunanit avannarlernit sulinermik inuussutissarsiuteqartut 

(danskit aamma savalimmiormiut ilanngunnagit) pisortat ingerlatsiviini, assartuinermilu annerusumik 

sulisuupput, - inuussutissarsiutit taakkua arlariit ileqquusumik piginnaasaqarnissamik piumasaqarfiusut 

imaluunniit ilinniagartuujunissamik piumasaqarfiusut. Aasiameersut sulinermik inuussutissarsiuteqartut 

ingammik akunnittarfinni neriniartarfinnilu ileqquusumik suliamik ilinniarsimanngitsunik sulisitsiviusuni 

sulisuugajupput.   

Kalaallit Nunaannut sulisussanik tikisitsisarnerup ersersippaa sulisussat najugaqavissut naammattumik 

sulisitsisut pisariaqartitsinerannut naapertuuttunik piginnaaneqartanngitsut. Tassalu imminut 

assortuuttumik ajornartorsiut taanna sulisussanik avataaneersunik pisariaqartitsinermik kinguneqarpoq, 

naak  suliffeqarfinnut akisunerugaluartoq sulisitsineq taamaattoq, angalanermut, pequtinik assartuinermut 

il.il. aningaasartuuteqarfiusartoq, najukkami namminermi sulisussanik nassaarnermut sanilliullugu.  

Oqaaseqaatit aamma neriorsuutit sulinissamut najugaqarnissamullu akuersissuteqarnissanut 

amerlassusaat 

Tabelimi 17-imi ersittutut sulisinnaanermut akuersissuteqarnissamut atatillugu tusarniaanerit 

Naalakkersuisoqarfiup danskit Udlændingestyrelse-anniit tigusimasaat amerleriarsimapput piffissami 2013-

miit 2017-imut. Neriorsuinerit siunnerfeqartut malunnaatilimmik amerleriarsimapput, ilaatigut 

paasisitsiniaanerup sulisitsisut tungaanut kingunerisaanik, ilutigisaanillu GE suliffeqarfinnut 

ilaasortarisaminnut qinnuteqarnermi immersortakkamik suliaqarsimavoq qinnuteqarnermilu 

kukkussutaasartut taamaasillutik malunnaatilimmik ikileriartinneqarsimallutik. Aammalu amerlanerusut 

akuersissummik tunineqartarsimapput, sanaartukkat annertuut pissutaallutik, ilaatigut Nuummi nutaamik 

umiarsualiviliorneq aamma Parnaarussiviliorneq. Tusarniaanerit suliffissamut najugaqarnissamullu 

akuersissutinut tunngatillugu Naalakkersuisoqarfiup Udlændingestyrelse-miit tigusagai appariarsimapput 

2017-imi 200-nik 2016-imut sanilliullugu, kisiannili kisitsisit ukiumiit ukiumut allanngorartuupput.  

Ilaqutariit ataatsimoortinneqartarneri il.il. 

Nunami allamiup ilaquttaminik nunatsinni ataatsimuulersitsinissamik kissaateqartup politiinut 

uppernarsassavaa ilaquttani pineqartoq pilersorsinnaallugu, - atorfeqarnermut isumaqatigiissummik 

takutitsinermigut, akissarsiami annertussusai ilanngullugit, imaluunniit aningaasat pigisami (pisuussutimi) 

annertussusiannut aningaaserivimmiit uppernarsaasiinikkut. Akuersissutit ajunngitsut 149-ut imatut 

agguarsimapput: Ilaqutariinnik ataatsimuulersitsineq, nivissat Au pair-it, Ilinniakkamut atatillugu 

najugaqarnerit, piffissamik killiligaanngitsumik najugaqarnerit aamma ilaquttat malinnaasut.   

Tabeli 17. Tusarniaanerit amerlassusaat Naalakkersuisoqarfimmut nassiunneqartut, sulisinnaanermut 

najugaqarsinnaanermullu 2011-2017-imi akuersissutit, ilaqutariinnik ataatsimuulersitsinerit ilanngullugit.  

Uannga: Aatsitassanut Suliffeqarnermullu Naalakkersuisoqarfik, Udlændingestyrelse aamma SIRI, Danmark. 

Ataani erseqqissaatigineqarput eqikkaanerit Naalakkersuisunit nalunaarusiamit  august 2016-imeersumit, 

una pillugu: ”Nunani allamiunut tunngasumik suliassaqarfik aamma killeqarfimmik nakkutilliineq – Nunani 

allamiunut aamma killeqarfimmik nakkutilliinermut tunngasumik suliassaqarfik suliassaqarfimmik 

angerlaassinissamut tunngasumik suliamut atatillugu. Kisitsisit aningaasaqarnermut qitiusumik 

inissisimasut ilanngullugit, danskit oqartussaasuineersut”.  

 Aalajangersimasumik najugaqarlutik sulinermik inuussutissarsiuteqartut Danmarkimi 

inunngorsimasut, kalaallini suliffillit inuussutissarsiutini suliassaqarfinni tamani ikiliartorput.  

 Sulinermik inuussutissarsiuteqartut kalaallit 2015-imi pisortat suliffiutaanni 91 %-iupput, 9 %-illu 

Danmarkimi inunngorsimasuullutik. 1 %-i ataallugu amerlassusillit nunarsuup sinneraneersuupput.  

 Namminersorlutik Oqartussat annertusiartortumik qaffasissunik ilinniagalinnik sulisussarsisarput, 

kalaallillu qaffasissumik ilinniarsimasut 39 %-iniit 47 %-inut qaffassimallutik piffissami 2008-2014. 

 Kalaallit Nunatsinni Kommunit annertusiartortumik inuussutissarsiornermut sammisumik 

ilinniagalinnik imaluunniit qaffasissumik ilinniagalinnik atorfinititsisalerput. Nunatsinni 

inunngorsimasut 95 %-iniit 97 %-inut amerleriarsimapput piffissami 2008-2014 

inuussutissarsiutinut sammisunik ilinniagalinni, aammalu 76 %-iniit 81 %-inut qaffasissumik 

ilinniagalinni piffissami tassani.  

 Namminersorlutik Oqartussat suliffiutaat 2008-p kingornaniit suliffissanik amerlasuunik 

annaasaqarsimapput, minnerunngitsumik suliffissat appasissumik ilinniagallit suliffigisagaat 

kalaallinik inuttaqarajuttut, kisiannili kalaallit sulisuusut ataatsimut amerlassusaat 

appariarsimanani. Namminersorlutik Oqartussat ingerlatseqatigiiffiutaanni nunatsinni 

inunngorsimasut sulisuusut inuussutissarsiutinut sammisumik ilinniagallit qaffariarsimapput 84 %-

iniit 87 % -inut, kalaallillu qaffasinnerusumik ilinniagaqartut amerleriarsimallutik 43 %-iniit 49 %-

inut.  

 Ataatsimullu isigaluni taamaasilluni malunnarpoq kalaallit pisortat ingerlatsiviini suliffissanik 

tigooraalluartut, minnerunngitsumik atorfinni inuussutissarsiutinut sammisumik imaluunniit 

  2011 2012 2013 2014 2015 2016 2017 

Tusarniaanermi suliat 413 329 236 343 360 505 522 

Neriorsuutit 169 147 131 184 265 446 450 

Itigartitsinerit 244 182 105 159 95 59 72 

qaffasinnerusumik ilinniagaqarsimasunik inuttalerneqartartuni, ataatsimullu isigaluni appasissumik 

ilinniarsimasunut suliffissat ikiliartorlutik. Taamaattumillu suli inassutaasariaqarpoq nunatsinni 

inunngorsimasut kalaallit sapinngisamik annertunerpaamik ilinniagaqarniartassasut, taanna 

aqqutaammat atorfinitsinneqarnissamut.  

Tabeli 18: Atorfeqartut akornanni ilinniarsimassuseq, sumi inunngorsimanermut immikkoortiterlugit 

Ilinniakkat 

qaffasinnerpaat 
Ukioq 

Nam. 

Oqartussat 
Kommunit 

Nam. Oq. 

suliffiutaat** 

  

 

Kal. inuusut / 

DK-mi 

inuusut*** 

Kal. Nunaanni 

inuusut / 

DK-mi inuusut 

Kal. Nunaanni 

inuusut / 

DK-mi inuusut 

Atuarfik imaluunniit 

ilinniarnertuunngor-

niarneq 

2008 1.515 / 83 3.685 / 104 3.421 / 192 

2009 1.481 / 88 3.819 /  104 2.939 / 168 

2010 1.451 / 87 3.778 / 98 2.814 / 154 

2011 1.395 / 85 3.509 / 88 2.730 / 148 

2012 1.445 / 96 3.482 / 88 2.800 / 150 

2013 1.451 / 81 3.531 / 66 2.495 / 143 

2014 1.347 / 71 3.122 / 59 2.783 / 137 

Inuuss.-, naliginnaasu-

mik-, 

inuussutissarsiutinut 

ilinniagaq imal. 

Qaffasissumik 

naatsumik ilinniagaq  

2008 868 / 97 1.519/ 65 1.023 / 188 

2009 950 / 101 1.555 / 66 995 / 185 

2010 956 / 102 1.577 / 63 996 / 187 

2011 959 / 98 1.570 / 59 1.029 / 177 

2012 984 / 92 1.619 / 58 1.065 / 183 

2013 972 / 87 1.708 / 56 1.076 / 192 

2014 984 / 78 1.658 / 51 1.122 / 171 

Bachelori, Suliff. Aalaja-

ngersimasumik siu-

nertalinnut bachelorin-

ngorniarluni ilinniar-

titaaneq, kandidati, 

professionskandidati, 

Ph.d. imal. doktorgradi 

2008 312 / 480 754 / 234 94 / 125 

2009 344 / 500 786 / 232 101 / 125 

2010 376 / 520 785 / 233 109 / 125 

2011 418 / 557 854 / 236 111 / 125 

2012 433 / 564 888 / 242 115 / 113 

2013 452 / 543 921 / 234 110 / 117 

2014 495 / 549 932 / 216 115 / 120 

ILO-mi isumaqatigiissutit  
ILO (International Labour Organisation) tassaavoq FN-ip suliffeqarnermut tunngasuni kattuffissua.  

ILO-p tunngaviusumik anguniagaraa piitsuussutsip akiorneqarnissaa  inuillu naapertuilluartumik 

atugaqarnissaannik siuarsaaneq suliffissaqartitsinikkut, sulinermik atugassarititaasunik 

pitsanngorsaasarnikkut nunarsuatsinni sumiluunniit, kiisalu kiffaanngissuseqartumik 

peqatigiiffeqarsinnaanerup piginnaatitaaffeqarnerullu illersorneqarnissaat.  ILO-mi nunarsuarmiut 

akornanni isumaqatigiissutit 180-init amerlanerusut akuersissutigineqarsimapput, suliffeqarnermi 

pissutsinut attuumassuteqartut, illuatungeriillu pingasuusut akornanni aaqqissuussinerulluni, tamannalu 

isumaqarpoq nunat ilaasortaasut sulisitsisuisa sulisartuisalu kattuffiisa naligiimmik nunani naalakkersuisut 

peqatigalugit ineriartortitsivigigaat nunarsuarmi tamarmi suliffeqarnikkut atugassarititaasunik.   

Kalaallit Nunaat namminerisamik ILO-mi ilaasortaanngilaq, kisiannili Danmarkip ilaasortaanera 

aqqutigalugu, periarfissaqarlunilu ILO-mi isumaqatigiissutini ilaanissamut. Kalaallit Nunaata kissaatigiguniuk 

isumaqatigiissussuit akuersissutigiumallugit Kalaallit Nunaannut atortuusussatut, taava tamanna 

pisussaaffinnik kinguneqassaaq isumaqatigiissutaasut malinnissaannut, kiisalu ingerlaavartumik ILO-mut 

nalunaarusiortarnissamik isumaqatigiissutinik malinninneq qanoq piviusumik aaqqissuussaanersoq pillugu.  

Danmarkip ukiut ingerlaneranni ILO-mi isumaqatigiissutit 15-it akuersissutigisimavai Kalaallit Nunaanni 

atortuusussatut, ullumikkullu taakkua pillugit Kalaallit Nunaat nammineq ILO-mut nalunaarusiortarpoq.  

Nunarsuarmiut isumaqatigiissutaat 15-it pineqartut tassaapput:  

Á Nr. 5 meeqqat suliffissuarni sulisinnaaneranni ukiukinnerpaaffissat, 

Á Nr. 6 inuusuttuaqqanik suliffissuarni unnuami sulisitsisinnaaneq pillugu aalajangersakkat,  

Á Nr. 7 Meeqqat imaani sulisinnaaneranut ukiutigut akuerisap ammut killinga pillugu, 1920, 

Á Nr. 11 nunalerinermi sulisartut peqatigiiffiliorsinnaanermut kiffaanngissuseqarnerat 

ilaasortaasinnaanerallu, 

Á Nr. 14 suliffissuarni sulinermi sapaatip akunneranut ullormik qasuersaarluni 

sulinngiffeqartussaatitaaneq, 

Á Nr. 16 Meeqqat inuusuttullu pinngitsaaliissummik nakorsiartitaasarnerat pillugu, umiarsuup iluani 

sulineq, 1921, 

Á Nr. 19 nunami namminermi nunaniillu allanit sulisuusut naligiimmik ajutoornermi 

taarsiivigineqartussaanerat,  

Á Nr. 29 pinngitsaaliilluni sulisitsisarneq pillugu, 

Á Nr. 87 peqatigiiffimmi ilaasortaasinnaanermut kiffaanngissuseqarneq aamma 

peqatigiiffiliorsinnaanermut piginnaatitaaffiit, 

Á Nr. 98 peqatigiiffiliornikkut illersoqatigiissinnaanermut piginnaatitaaneq aamma 

ataatsimoorussanik isumaqatigiissuteqarniarluni isumaqatigiinniarsinnaatitaaneq, 

Á Nr. 105 pinngitsaaliilluni sulisitsisarnerup atorunnaarsinneqarnera pillugu, 

Á Nr. 106 niuernermi allaffinnilu sulisut sapaatip akunnikkaartumik ullormik 

sulinngiffeqarfeqarnissaat,  

Á Nr. 122 suliffissaqartitsinermi politikki pillugu, 

Á Nr. 126 aalisariutini inimik isersimaffissaqartitaaneq pillugu, kiisalu  

Á Nr. 169 nunap inuii aamma naggueqatigiiaat pillugit.   

Inatsisartut 2015-ip ukiaani ataatsimiinnerminni aalajangerpaat Kalaallit Nunaata nunarsuarmiut 

isumaqatigiissutaasa sinneri atortussanngortissagai akuersissutigalugit. Pineqarput nunarsuarmiut 

isumaqatigiissutaat ukua: Nr. 98 (peqatigiiffiliorsinnaanermut piginnaatitaaneq ataatsimoorussanillu 

isumaqatigiissuteqarniarluni isumaqatigiinniarsinnaatitaaneq) 2017-imi akuersissutigineqartoq 

atortussaalersillugu, nr. 100 (assigiimmik akissaasersuineq), nr. 111 (atorfinitsitsisarneq aamma 

suliffeqarneq), nr. 138 (suliffeqarsinnaasuni ukiukinnerpaaffissaq) aamma nr. 182 (meeqqanik 

pinngitsaaliilluni sulisitsisarnerit ajornerpaat). Aalajangiisuuvortaaq Kalaallit Nunaata nunarsuarmiut 

isumaqatigiissutaannik akuersissuteqarnissaa, ILO nalunaarsimammat nunat ilaasortaasut minnerpaatut 

nunarsuarmiut isumaqatigiissutaat taakkua pisussaaffiliussaat naammassisassagaat. Kalaallit Nunaanni 

suliassaqarfinni pineqartuni amerlasuuni inatsisiliornerup aalajangersakkat pineqartut naammassisimavai, 

taamaattumillu annertuunik naleqqussaanernik suliaqartoqartussaanani, isumaqatigiissutit pineqartut 

akuersissutigiumallugit. Tamatumalu saniatigut pineqartut aatsitassarsiornermi suliniutinut annertuutut 

aalajangiisuusumik isumaqarpoq Kalaallit Nunaata nunarsuarmiut isumaqatigiissutaannik qitiusunik 

akuersissuteqarnissaa.  Suliniutinut annertuunut inatsisiliornermi aallaavinnik tunngaviusunik qitiusunik 

imaqarpoq, nunarsuarmiut akornanni isumaqatigiissutaasunik taakkualu malinneqarnissaasa 

qularnaarneqarnissaannik, taamalu pisariaqarluni Kalaallit Nunaata nunarsuarmiut isumaqatigiissutaat 

qitiusut eqqaaneqartut tallimat akuersissuteqassasoq.   

Nunarsuarmiut isumaqatigiissutaasa qitiusumik inissisimasut saniatigut Inatsisartut ukiakkut 2015-imi 

ataatsimiinneranni aalajangiunneqarpoq Kalaallit Nunaata nunarsuarmiut ILO-mi isumaqatigiissutaat nr. 

115 akuersissutigissagaa (sulisartut qinngornernut ioniusunut (ioniserende stråling) illersorneqarneri).  

ILO ukiut tamaasa sulinerminut atatillugu Genevè-mi ataatsimeersuartarpoq. Naalakkersuisoqarfiup 

sinniisua akuttunngitsumik danskit aallartitaanut ilaasarpoq, danskit beskæftigelsesministeriaqarfiannit 

Danmarkimilu suliffeqarnermi illuatungeriinnit sinniisuuffigineqartumik.  

2018-imi nunarsuarmiut isumaqatigiissutaannut atatillugu ukunuuna nalunaarusiortoqassaaq: 

Á Nr. 98 peqatigiiffiliornikkut illersoqatigiissinnaanermut piginnaatitaaneq aamma 

ataatsimoorussanik isumaqatigiissuteqarniarluni isumaqatigiinniarsinnaatitaaneq, 

Á Nr. 169 nunap inuii aamma naggueqatigiiaat pillugit. 

Aatsitassarsiornermik ingerlatsivik 
Uuliap akiata piffissami kingullermi allanngorartumik ingerlaaseqarneranik pissuteqartumik pingaarnertut 

aatsitassarsiornermik Kalaallit Nunaanni ingerlatsineq suliffissaqartitsinikkut pitsaasumik 

sunniuteqarsinnaavoq piffissami aggersumi qaninnerusumi. Aatsitassanut Ikummatissanullu inatsimmi 

aalajangersakkat qularnaarpaat Kalaallit Nunaata suliffissaqartitsiniarnikkut aatsitassarsiorneq 

piareersaataasumik sanaartornikkut ingerlatsinermi  nioqqutissiornermilu annertunerpaamik 

iluaqutissarsiffigisassagaa. Suliniutikkaartumik suleqatigiinnissamut isumaqatigiissutaasuni (IBA-mi 

isumaqatigiissutini taasani8) ilaatigut aalajangersarneqartarput immikkuualuttortalersukkanik 

anguniagassat kalaallinik sulisussanik suliffeqarfinnillu atuisarnermut atatillugu, kiisalu kalaallit sulisartut 

pikkorissartinneqartarnerannut tunngasutigut. Ukiuni kingullerni suleqatigiinnissanut 

isumaqatigiissuteqartoqartarpoq suliniutini makkunani:  

Tabeli 19. Aatsitassarsiornikkut suliniutini suliffissaqartitsineq suleqatigiinnissamut 

isumaqatigiissutitalinni (IBA) 

Suliniut 

Sanaartornermi 

sulisussat 

amerlassusaat 

Nioqqutissiornermi 

sulisussat 

amerlassusissaat 

Killiffik 

Greenland Ruby A/S 

(Aappaluttoq) 
439 3710 

Ingerlatsivoq/nioqqutissi

orpoq 

Hudson Greenland A/S 

(Qaqortorsuaq) 
7511 5212 Sanaartorpoq 

Ironbark A/S (Citronen Fjord) 63 423 
Sanaartornissamut 

aningaasaliisussarsiorpoq 

Katillugit 181 512  

IBA-mut isumaqatigiissut Namminersorlutik Oqartussat, kommunit aatsitassarsiornermillu 

ingerlatseqatigiiffiup akornanni isumaqatigiissutigineqartarpoq, kommunit suliffissaqartitsinermik 

ingerlatsiviannut Namminersorlutik Oqartussanuttaaq paasissutissiisartumik aatsitassarsiornermik 

ingerlatseqatigiiffiup sulisussatigut qanoq ittunik pisariaqartitsineranik, periarfissiisumik 

siunnerfilersukkanik suliniuteqarnissamut aatsitassarsiornermi sulisussaqarniarnikkut, 

siunnerfilersugaasunillu PKU-mi pisariaqartitsinermut naapertuuttunik pikkorissaatitsisarnissanut, soorlu 

Common Core-imi tuluillu oqaasiinik aatsitassarsiornermi atorneqartartunik Aatsitassarsiornermik 

ilinniarfimmi pikkorissaanissanut.  Pikkorissaanerit qularnaartarpaat inuiaqatigiinni sulisussat eqqortunik 

piginnaaneqartuusarnissaat, aatsitassarsiorfimmi atorfininnissaminnut.  

Ilinniartitaanikkut suliniutit, tamatumanilu suliamik ilinniagaqarsimanngitsunik pikkorissaanerit 

qitiulluinnarput inuiaqatigiit kalaallit aningaasarsiornikkut ineriartortitsinissatigullu aatsitassarsiornerup 

pilersitaanik iluaquteqarsinnaanerannut. Piffissalersuinermut atatillugu nukiillu atorneqarsinnaasut piusut 

                                                           
8 Impact Benefit Agreement 
9 Nalilersuinermi eqikkaalluni nalunaarusiaq, tamanut saqqummersoq marts 2016 
10 Paasissutissiissutigineqartut ukunannga: Ruby Greenland A/S marts 2018 
11 Paasissutissiissutigineqartut ukunannga: Hudson Greenland A/S i december 2017 
12 Paasissutissiissutigineqartut ukunannga: Hudson Greenland A/S i december 2017 

eqqarsaatigalugit inuiaqatigiinnut isumaqarnerpaavoq innuttaasut piginnaasaasa 

qaffasinnerulersinneqarnissaat, ataavartumik atorfeqalernissamut aqqutissiuussisussamik, - tassalu 

nioqqutissiornermik ingerlatsinermi suliffissani atorfininnissamut aqqutissiuussinikkut.  

Pikkorissaasarnerit nutaamillu allaanerusumik ilinniagaqartarnerit suliaasarput piffissartornartut sivisuullu. 

Innuttaasut pineqartut ataasiakkaat amerlasuutigut pikkorissarnernik arlaqartunik aqqusaarisariaqartarput, 

aatsitassarsiornermi ingerlatsisut piumasaqaataat naammassisinnaajumallugit, suliassallu ingerlatassat 

amerlasuut suliani misilittagaqarnissamik piumasaqaateqarfiusarlutik. Inuussutissarsiullu taanna 

sulisussaminut qaffasissunik piumasaqaateqartarpoq. Kisianni aamma tassaavoq inuussutissarsiut 

sungiusimasaqartoq sulisuminik ilinniarsimanngitsunik pikkorissaasarnernik, sungiusaanertigut suliamullu 

atatillugu ilinniartitsinertigut.  

Aatsitassarsiornermik suliffissuaqarnermi atorfininnissamut minnerpaatut piumasaqaataapput 

sillimaniarnermut pikkorissarsimanissaq naammaginartumillu tuluttut oqalussinnaaneq. Pikkorissartut 800-

ut missaat taamaattuni tunngaviusunik pikkorissarnernik ingerlatsisareersimapput, amerlasuutigullu 

sanaartorfinni suliffissarsigajullutik. Taamaattumillu misilittagassanik katersisarputtaaq, 

aatsitassarsiornermik ingerlatsivissuarnilu sulisussatut soqutiginaateqalersarlutik.   

Aatsitassarsiornermik suliassaqarfinni siuliani atorneqartartut eqqaaneqartut IBA-mik isumaqatigiissutit 

ukiuni aggersuni suliniutini assigiinngitsuni atorneqartarnissaat naatsorsuutigineqarpoq.  Tamanna 

atuuppoq ilaatigut Greenland Minerals & Energy-ip s (GME) suliaani, kissaataasuni aatsitassat akuinik 

qaqutigoortunik uran-imillu piiaanissami (Kalaallit Nunaata Kujataani) ingerlatseqatigiiffimmilu FinnAust-

imut, Titantium-imik Moriusap (Qaanaaq) eqqaani piiaaniartumut. Kuannersuarni suliniummi 

naatsorsuutigineqarpoq sulisussat 800-ut nioqqutissiulernermi atorfissaqartinneqassasut, Qaanaallu 

eqqaani suliniummi titanium-italimmi naatsorsuutaalluni suliffissani 60-it aamma 100-ut akornanni 

amerlassuseqarnissaat piffissami nioqqutissiorfiusussami ukiut 30-it missaaniittussami.  

Uuliasiorneq 

2016-imi 2017-imilu uuliasiorluni qillerisoqanngilaq. Taamaattoq IBA-mut tunngatillugu 

isumaqatigiissuteqartoqarpoq Cairn Energy-ip 2010-mi 2011-imilu uuliasiorluni qillerinerinut atatillugu. 

Suliat taakkua uuliasiorlunilu misissueqqaarnerit ingerlanneqartarsimasut ersersippaat periarfissat qanoq 

ittuunersut, najugaqavissunik sulisussanik pisariaqartitsisarnerit ingerlatat kingunerisartagaat 

eqqarsaatigalugit. Pingaaruteqarpoq piginnaasat eqqumaffigineqarnissaat aallunneqarnissaallu, 

assersuutigalugu soorlu suliamik ilinniarsimanngitsut pikkorissarfigisinnaasaat, siumut sammisumik 

qularnaarumallugu najugaqavissut sulisussat ingerlatseqatigiiffinnik kiffartuussisinnaaneri, imaani nunamilu 

ingerlatsinerni, assersuutigalugu lagerinik – toqqorsivinni – sullissinermi, aammalu assartuinerni 

nassiussanik.  

Soorlu siuliani oqaatigimisaarneqareersoq nunarsuatsinni uuliap akiata appasinnerata kingunerisaanik 

uuliasiorluni suliat uninngapput. Oqaluttuarisaanermi uuliap akia ingerlatanut aalajangiisuusarpoq 

annertuumik, akillu qullaqqippata siulittuutaavoq ujaasinerit aallarteqqinneqarumaartut.  

Aatsitassarsiorluni suliniutini suliassanut pilersuineq 

Suliniutini suliassanut pilersuisut kalaallit sulisussat suliffissaqarniarneranni pingaarutilimmik 

inissisimapput, aatsitassarsiorluni suliniutit eqqarsaatigalugit. Kalaallini inuussutissarsiortut ingammik 

piginnaanernik inuussutissarsiutit sammiviini pingasuni peqarput, suliniutinik angisuunik siunissami 

ingerlatsilernissani atorneqarsinnaasunik: 1) sanaartorneq, 2) assartuineq kiffartuussinerillu allat aamma 3) 

niuernikkut kiffartuussinerit. 2016-imi inuussutissarsiutit sammivii taakkua pingasut sulisussat 26 % -iinik, 

tassalu inunnik 6.535-it missaanniittunik sulisitsipput.13   

Suli pingaaruteqarpoq suliffeqarfiit namminneq suliniuteqartarnissaat sulisorisamik ilinniaqqittarnerinut 

pikkorissartarnerinullu, piginnaasallu suunerinik suussusilersuisarnissaat, nukittuffimminnilu suli 

nukittunerulerumallutik aningaasaliisarnissaat. Naalakkersuisoqarfiup inuussutissarsiornermut 

immikkoortortaqarfikuata suliniutissat arlaqartut tamatumani piareersarpai.  

  

                                                           
13 Pingaarnertut suliffillit agguaqatigiissillugu qaammammut, Naatsorsueqqissaartarfik naapertorlugu. Kisitsisit 2016-imeersut suli 

takkutinngillat 

Inaarutaasumik oqaaseqaatit. 
Innuttaasut nunatsinni sumiiffinni tamani attaveqarfigisarsimavaat neqeroorutit assigiinngiiaartut 

Naalakkersuisoqarfiup 2016/2017-imi saqqummiussortarsimasai, inernerilu iluarisimaarnartut amerlasuullu 

takutippaat nalunaarsuiffimmi misilittagaalersut. Taamaattoq suli unammilligassanik arlalinnik peqarpoq, 

suli aallunneqartussanik. Ersarinnerpaallu ilaat tassaapput:  

 Piginnaasanik annertulersulersitsinissaq suli annertuvoq 

Piginnaasanik annertunerulersitsinissaq suli annertuumik pisariaqartinneqarpoq. Ukiut tamaasa 

aningaasaliissuteqartoqartarpoq nukinnillu atugassiisoqartarluni annertuunik qulaajaanernut, 

pikkorissartitsinernut a inersimasullu innuttaasut nutaamik ilinniagaqartinneqartarnerannut. 2016-imiit 

PKU-mut aningaasaliissutaasut annerusumik atorneqartalerput modul-ikkaartumik aaqqissuussaasuni 

pikkorissartitsisarnerni, pikkorissartut piginnaasanik kivitsivigineqartarnerisigut, suliamik 

ilinniagaqarsimasutut inissisimalersinnaanermut aqqutissiuussisinnaasumik. Pikkorissartitsinerit 

taamaattut inuussutissarsiortunut piumaneqartuupput. Ingerlatsinerillu taamaattut siunnerfigaat 

avataaneersunik sulisussanik pisariaqartitsinerup annikinnerulersinneqarnissaa.  

 Nuttarsinnaassuseq naammanngilaq 

Nuttarsinnaanermut aningaasaliissutaasartut suliffissaqartitsinermi sakkuupput Kalaallit Nunaata 

angissusianut inuillu nunassittarneranni unammilligassanik naapigiaanermi iluaqutaasut. 2016/2017 

aningaasaliissutaasartut pingaarnertut atorneqartarsimapput suliamik ilinniarsimasut 

nuttarsinnaanerannut. Nuttarsinnaassuseq nukittorsarumallugu 2016/2017-imi 

qaammarsaassutigineqarsimavoq suliffissanut quppersakkap suli.gl -ip iluaqutigineqarnera, sulisunit 

sulisitsisuniillu, paasissutissallu naleqquttut suliffissanut tunngasut maleruagassanullu tunngasut 

tassuuna saqqummiussorneqartarlutik.  

 Qitiusumik ingerlatsivinnik Majorianik pilersitsineq 

2016-imi suliat aallartinneqarput siusinnerusukkut Piareersarfiusut suliffissarsiuussisarfiusullu 

qitiusumik ingerlatsivinngortinniarlugit, tassanilu ilitsersuisarneq, pikkorissaqqittarnerit, 

suliffissarsiuussisarneq il.il. ingerlatsivimmut ataatsimut katersorneqarlutik, nunatsinni tamani 

Majoriamik taaguuteqartunik.  Siusinnerusukkut Piareersarfiit neqeroorutigisarpaat AEU-mi 

ingerlatsinerit (Akuerisaasut inuussutissarsiutinut ilinniartitaanernik ilisarititsinerit) qitiusumillu 

ingerlatsiviit arlaqartut aamma FA-mi pikkorissarnerit (meeqqat atuarfianni inaarutaasumik 

misilitsinneq). 2016-imi aalajangerneqarpoq taamaallaat FA-mi pikkorissarnerit ukiumi atuarfiusumi 

2017/2018-imi neqeroorutigineqassasut. Tamanna isumaqarpoq qitiusumik ingerlatsivinni Majoriani 

atuartitsisassasut fagitigut piginnaaneqartuussasut FA-p nalinganik ilinniartitsisassagunik.   

 Inuusuttut suliffissaaleqinermik annertuumik eqqugaapput 

Annerusumik inuusuttut ilinniagaqarsimanngitsut imaluunniit ilinniakkaminnik taamaatitsiinnarsimasut 

taakkuupput suliffissarsiortutut nalunaarsorsimasuniittut. Innuttaasunik immikkoortut taakkua – 

inuusuttut – ikinnerulersikkumallugit Naalakkersuisut 2015-imi aalajangiuppaat suliffissaqartitsinermi 

periusissiaq, tassanilu ilinniarnissanut inissat Majoriami qitiusumik ingerlatsivinni inissanik 100-nik 

ilaqqinneqarlutik 2015-imi taakkualu suli amerleqqinneqarlutik inissanik 250-ini 2016-imi. Suliniutit 

kingulliit ajunngitsunik kinguneqarsimapput, malunnaatilimmik inuusuttut suliffissaaleqisut 

ikileriarsimallutik 18-iniit 29-inut ukiulinni 2013-imiit 2018-imut, imatut:  

http://www.suli.gl/

Á Aasaanerani suliffissaaleqisut ikileriarsimapput 39 % -inik (uuttuinerni juli 2013 aamma juli 2017).  

Á Ukiuunerani suliffissaaleqisut ikileriarsimapput 31 % -inik (uuttuinerni januar 2013 aamma januar 

2018). 

Á Aasaanerani suliffissaaleqisut ikileriarsimapput 36 %-inik (uuttuinerni juli 2014 aamma juli 2017).  

Á Ukiuunerani suliffissaaleqisut ikileriarsimapput 43 % -inik (uuttuinerni januar 2014 aamma januar 

2018).  

Pingaaruteqarpoq suliniutit annertusisat ingerlatiinnarneqarnissaat, inuusuttunut 

pikkorissartitsisarnernik ingerlatsinerni. Inuusuttut uani pineqartut amerlasuut piareersimanngillat 

atuagarsorluni ilinniakkamik ingerlatsilernissaminnut, taamaattumillu ilinniagaqalersartutut ilassutaasut 

ilaat atorneqarsinnaapput periarfissanut allatut aaqqissuussaasunut, suliffeqalersinnaanermik 

sungiusartitsinertigut. 2016-imi suliniutinik aallartitsisoqarpoq neqeroorutit uani pineqartut allatut 

aaqqissuussat qanoq aaqqissuunneqarsinnaaneri nioqqutissiornikkut atuarfimmut assingusunik 

neqerooruteqartarnertigut. Suliat taakkua 2017-imi aamma 2018-imi ingerlaqqipput.  

 Akissarsiakitsunut kajumissaataasut naleqanngillat 

Suliffissaqartitsinermut nalunaarummi 2015-imeersumi eqikkaasoqarpoq suliamik 

ilinniagaqarsimanngitsut amerlasuut aningaasaqarnikkut kajumissaateqanngitsut 

suliffeqalernissaminnut,  akissarsiat minnerpaaffissaanni isertitassat sulinikkut pisortaniillu ikiorsiissutit 

tunniunneqartartut imminnut qanippallaaqimmata. Inuit inuttut kulturikkullu inissisimaneri pillugit 

(antropologisk) misissuinerit Naalakkersuisoqarfiup Ilulissani 2016-ip naalernerani sulisartut akornanni 

suliaritissimasaata ersersippaa assiliaq assigiinngiiaarnerusumik tunngavilersuisoq, inuit suliffimmi 

tigummiinnarniartarnerannut atatillugu, tassani akissarsiat pissutsini isiginiarneqartuni ilaammata 

ataasiinnaat, suliffimmik tigumminniinnarniartarnermi. Suliaq suleqatigiissitami 

ingerlateqqinneqassaaq, tassanngaaniillu inassuteqaateqartoqassalluni pitsanngorsaatissanik maanna 

aaqqissuussinerni, suliffeerunnermi ikiorsiissutit, suliffissaaleqisut sulisinnaassusaasa 

naleqqussaavigineqartarneri suliffissaaleqisunillu nalunaarsuisarnerit eqqarsaatigalugit. 

 Siusinaartumik soraarnerussutisiallit qulaajaavigineqartarneri 

Siusinaartumik soraarnerussutisiaqarnermut inatsisip nutaap kingunerisaanik 2016-ip naalernerani 

Naalakkersuisoqarfiup sulissutigalugu aallartippaa inatsisip pineqartup atortuulersikkiartuaarnera, 

tassanilu pineqarluni siusinnaartumik soraarnerussutisiallit 60-it inorlugit ukiullit sulisinnaassutsimikkut 

nalilersuiffigeqqinneqartussaasut, suliffeqaleqqinnissaat siunnerfigalugu. Qulaajaalluni aaqqissuussineq 

siulleq Nuummi ingerlanneqarpoq decemberi qaammat 2016-imi, ingerlaavartumillu ingerlaqqilluni 

2017-imi, siusinaartumik pensionisialinnik qulaajaanermik ingerlatsiviusunik kommuninilu sulisunik 

sulianik taakkuninnga ingerlatsisuusunik pikkorissartitsinertigut.  

 

 Suliffissaaleqisut sulisinnaassusaat aallaavigalugu naleqqussaavigineqartarneri iliuusissanullu 

pilersaarutit 

Naleqqussaanerit suliffissarsiortunik immikkoortitserisarnermik aaqqissuussinerit 2012-imi 

eqqunneqartut takutippaat aaqqissuussinerup atortinneqarnera kommunimiit kommunimut 

assigiinngitsorujussuusoq. Innuttaasunut ataasiakkaanut taakkununnga iliuusissanut 

pilersaarusiortarnermut naleqqussaanernut inissititserisarneq annertoorujussuarni 

kinguneqarsinnaavoq, kukkusumik inissiisoqarsimappat. Taamaattumillu Naalakkersuisoqarfiup 2016-

imi kommunini illoqarfinni annerni sulisuusut naleqqussakkanik aaqqissuussineq pillugu 

pikkorissartsittarsimavai.  

 

2017-imi tamanna malersoqqinneqarpoq ineriartortitseqqittoqarlunilu. Ilaatigut immikkut 

aallunneqarpoq naleqqussaanernik inissitsiterisarnerup kommunit killeqarfii akimorlugit 

assigiissaarneqarnissaa. 

 

Suliniutit iliuutsillu 2016/2017-imi ingerlateqqinneqarput. Suliffissaqartitsinermi periusissaq 2015-imeersoq 

“Suliffeqarneq toqqissisimanartoq” ingerlaqqippoq. Suliffissaqartitsinermi periusissiami suliniutit 16-it 

ingerlateqqinneqarput 2016/2017-imi, ilutigisaanillu suliniutinik nutaanik ingerlatsisoqarluni, inatsisit 

akuersissutigineqareersut tunngavigalugit aaqqissuussaasunik. 


